
Asafo No Ɛne Ne Tebea

 Abɔfra bi wɔ yadeɛ bi a ɛntaa nsi a yɛbɛkae no wɔ mpaebɔ
mu anɔpa yi, enti yɛ pɛ sɛ yɛn nyinaa yɛ saa. Aduyɛfoɔ no

mpo nnim. Wama no din bi, nanso me dwene sɛ wɔhwehwɛɛ
bi na wɔde maa no, wɔn—wɔnnim deɛ ɛyɛ. Na, nanso Kristo
nim deɛ ɛyɛ. Mɛtumi aka deɛ ɛyɛ akyerɛ mo, ɛyɛ bonsam, ɛyɛ
nokorɛ, ɔbonsam no. Din a wɔpɛ sɛ wɔde ma no no, adɛn, ɛsɛ
wɔn ara. Mmom saa na ɔteɛ, wohu, honhom bɔne. Afei momma,
yɛn nyinaa, prɛko yɛreka abom seesei, Only Believe, obiara nto,
seesei ara.

Gyedi ara, gyedi ara,
Adeɛ nyinaa tumi yɛ hɔ, gyedi ara;
Gyedi ara, gyedi ara,
Adeɛ nyinaa tumi yɛ hɔ, ara…

2 Awurade rebɛsa wo yadeɛ, onuabaa. Momma yɛmmɔ mpaeɛ
mma abaayewa no seesei ara berɛ a yɛresi yɛn tiri ase yi.
3 Yɛn Soro Agya, ayɛ sɛ merentumi nyi mfiri m’adwene mu.
Abaayewa kumaa yi a ɔwɔ hɔ yi, rewu, ɔyɛ obi dɔfo. Ɔyɛ
W’abɔdeɛ, ɛna Satan ɛretwa ne nkwa so. Me bɔ mpaeɛ sɛ wɔ
Kristo Din mu sɛ Wobɛyi owuo nsa hɔ, pamo saa ɔtamfoɔ no kɔ
akyiri. Wo, Awurade, Wo tumi ma Po Kɔkɔɔ yɛ fasuo afa ne afa,
na wo de maa Israel mma, W’apɛgyadeɛ, akwantuo dwoodwoo
fa po mu kɔ bɔhyɛ asase no so. Onyankopɔn, yɛbɔ mpaeɛ ɛnnɛ sɛ
Wobɛpia akwansideɛ biara akɔ akyiri na wama abɔfra no atena
nkwa mu. Wɔde ama yɛn sɛ yɛmmisa. Na, te sɛ nnipa a yɛgye Wo
di no, yɛbisa abɔfra yi ayaresawɔ YesuDinmu. Amen.
4 Ɛnnɛ me—me de aseda akoma na me de aba mo nkyɛn bio wɔ
Awurade Yesu Din mu. Me baa efie ntɛm kakra firii Louisiana.
Ɛwom sɛ ebia sɛ ankame duruu ha ansana Kwasiada reba a anka
mɛtumi ayɛ Kwasiada sukuu. Na afei na ewiem yɛ hye paa yie,
sɛ yɛn…sei bɛyɛ kakra, ɛyɛ nwunu anɔpa yi wɔ Louisiana akyi.
Worentumi ntena dan mu, te sei wɔ Louisiana a bɔmframa nni
mu, ɛbɛyɛ ɛnnyunu afidie anaasɛ wo bɛtwa ahwe.
5 Na enti maba sɛdeɛ mɛnya da baako-anaa-mmienu ahome
ansana mafiri ha, akɔ Saskatchewan Atififam, nnawɔtwe a
ɛbɛba no, na ɛno wɔ Prince Albert. Ɛno ne baabi a ɛkwan no
kɔsi wɔ wiase, ɛfiri nkyɛn baabi. Ɛtwa ɛkwan no nyinaa wɔ
wiase a ɛkwan biara nni hɔ bio, nah wee nni hɔ gyesɛ Indiafoɔ
ɛne Eskimofoɔ na waba nfininfini atra baabi a yɛkɔ wɔ berɛ yi
mu. Enti yɛwɔ nnipa pii a wɔfiri Canada a wɔbɛba nhyiamu yi.
Ebinom bɛfiri Atɔeɛ Mpoano fam, wɔka sɛ, wɔreba. Na nokorɛ
ni me hia mo mpaeɛ, sɛ Nyankopɔn bɛhyia yɛn na wama yɛn
nhyiamu kɛseɛ, a ɛboroso, pii, de ma N’animuoyam. Ɛbɛyɛ mfie



2 ASƐM A WAKA NO

nnan anaa nnum ni amekɔɔ Canada. Namewɔ nnamfoɔ adehyeɛ
paa bi wɔ hɔ, a wɔyɛ nnipa papa paa.
6 Na enti wɔyɛ anokwafoɔ paa sɛ wɔkɔ asɔre. Ɛmfa ho ne
sɛdeɛ ɛyɛ nyunu fa, wɔde kuntu bɛkyekyere wɔn ho na watena
teaseɛnam a ɛfa asukɔkyea so, na watwa akwansini aduasa, akɔ
asɔre. Wɔbɛnante afa asukɔkyea mu ɛne biribiara a ɛte saa,
mmeranteɛ ne mpanin. Wɔn nyinaa kabom. Na abusua baako frɛ
ɔfoforɔ na wɔfiri aseɛ nante, na wɔkɔ. Ɛyɛ—ɛyɛ afɔdeɛ a wɔbɔ no
ne adeɛ a ɛma wɔnya pii firi ɔsom no mu. Sɛ afɔrebɔ nni hɔ a,
wɔnnya pii nfiri ɔsom no mu. Ɛsɛ sɛ wo yɛ biribi paa ma no ka
wo, ɛsɛ sɛ yɛde nnoɔma bi to nkyɛn na yɛ gyae adwuma no, na
yɛyɛ yei anaa sei, sɛ yɛbɛkɔ asɔre na yɛde kyerɛ Nyankopɔn sɛ
wo dɔ No, na wobɔ afɔdeɛ de kɔ, ɛno na afei wo bɛnya biribi
afiri mu.
7 Ɛte sɛ me mmɔfra yi. Billy Paul, me dwene sɛ mɛyɛ…
mannya biribiara berɛ a na meyɛ abɔfra. Na maame nya
ebia fremfremadeɛ bɔtɔ baako na wasusu, ɔde mmienu anaasɛ
mmiɛnsa ma ɔbaako. Ebia te sɛ Bronya yɛnya abɛn ketewa bi
anaa ɛtuo ketewa bi, anaa biribi. Na muhu mmɔfra aka sɛ wɔwɔ
teaseɛnama ɛfa asukɔkyea so ɛne dadepɔnkɔ ɛne nnoɔma, ntaade
pa ɛne ataadesoro a emu yɛ hyeɛ. Na me—me, ɛmame nya atenka
bɔne paa, me kaa sɛ, “Sɛ menya me ara me mmɔfra a, mɛyɛ
biribiara a mɛtumi ama wɔn.” Ɛyɛ, mɛpɛ sɛ ɛkɔm bɛde me na
manya biribi ama me mmɔfra. Na berɛ a me te ase…Berɛ a na
Billy yɛ abarimaa kumaa bi, me maa no dadepɔnkɔ a ne nan yɛ
mmiɛnsa, na me maa no biribiara. Na Meda bɔ mmɔden biara,
ɔde ɔno ara n’ataadeɛ bɔ afɔdeɛ ɛne nnoɔma, sɛ ɔbɛma no biribi.
Nanso wonim deɛ yɛfirii aseɛ hunuuɛ? Me maa no dadepɔnkɔ a
ne nan yɛ mmiɛnsa kumaa bi, ɛne agyan ne tadua kumaa bi, ɛne
biribiara. Mɛ hu no na ɔkura a—a atere anaa abaa, wɔ akyire hɔ,
retutu baabi. Wohu? Me kaa sɛ, “Wɔn a wɔdisoɔ no renyɛ saa.”
Wohu? Wo deɛ ma obiara biribiara a ohia, wɔmpɛ. Ɛyɛ biribi a
ɛsɛ sɛ wo bɔ afɔdeɛ de ma!
8 Na saa kwan no so na nkwagyeɛ teɛ. Ɛyɛ afɔrebɔ a edi
mu. Ɛyɛ, Onuabarima Roy. Ɛyɛ—ɛyɛ afɔrebɔ a ɛsɛ sɛ wo yɛ no
da biara, biribi a ɛde—ɛde bɛn Nyankopɔn na ɛyɛ biribi. Na
me nim sɛ ɛyɛ afɔrebɔ de ma mo nyinaa anɔpa yi, sɛ mo te
dan a emu hyehyeehye sei. Sɛdeɛ yɛ te ha yi, momma yɛmfa
yɛadwene nsi Afɔrebɔ kɛseɛ a wɔde ama adasama, a ɛyɛ Yesu
Kristo berɛ a wɔhyɛɛ No sɛ ɔmmra asase so mmɛwu mma yɛn.
Ɛnyɛ ɛno nko, mmom Ne kra siane kɔɔ amanehunukrom na ɔdii
hɔ nna mmiɛnsa awia ne anadwo, na da a ɛtɔso mmiɛnsa no
Ɔsɔree, na ɔforo kɔɔ soro, kɔtenaa Nyankopɔn nsa nifa, wɔ Ɔsoro
ahemanmu, ɔgyina yɛn paemuka so ɛfa Ne mpatagyeɛ ho ɛne
N’adom a ɔde ama yɛn no so redi ma yɛn.
9 Seesei wɔ soro hɔ…soro hɔ baabi a yɛrekorɔ hɔ, nnipa pii
bɛwɔ hɔ, ahiafoɔ paa, ahiafoɔ paa, ɛsɛ sɛ wɔtɔn wɔn nantwie
baako, wɔn adwamaa mmienu anaasɛ mmiɛnsa, anaa biribi,

na watumi aba nhyiamu no bi. Ebia Eskimo akɔkora no de ne
nwoma no bi bɛba abɛtɔn, a ɛhia no paa sɛ n’abusua, bɛba
bi. Indiani dwadini no nso ɛsɛ sɛ ɔyɛ saa. Seesei, yɛbɛtumi
abɔ mpaeɛ ama saa nnipa no, yɛrentumi? Na yɛbɔ mpaeɛ sɛ
Nyankopɔn bɛma wɔn adeɛ kɛseɛ.

10 Afei, ɛyɛ hye, mempɛ sɛ mo bɛkyɛre pii. Name pɛ sɛ anɔpa yi
yɛde yɛadwene, ansana yɛbɛbɔ mpaeɛ ama ayarefoɔ no, si Asafo
No Ɛne Ne Tebea. Na, seesei, menya atenka sɛ nna kakra ni me
nyaa Nkransɛm bi de ma asafo no a wɔde maamewɔ Shreveport,
Louisiana, name—me gyedi sɛ ɛyɛ asafo no tebea. Na yɛrekɔ hyia
Nyankopɔn wɔ ho anɔpa yi, na yabɔ mpaeɛ na yasrɛ Nyankopɔn
ama waboa yɛn. Momma no nyɛ yɛn botae sɛ yɛbɛfa saa kwan no
so, mmom yɛmmisa Nyankopɔn sɛ ɔmmoa yɛn wɔ da a yɛte mu
yi. Na ansana…Yei ne Twerɛ Kronkron dada kɛseɛ no, nanso
ɛno mu na Daa Nkwa nsɛm wɔ.

11 Na kae, Asɛm no yɛ Onyankopɔn, Onyankopɔn nnso nkyɛne
N’Asɛm.Na yɛnnso nkyɛne yɛn asɛm, na sɛ yɛyɛ…Ɛwom, seesei,
wo ne me gyina baabi sononko…nka, yɛn baanu bɛtumi—
yɛbɛtumi aka, “Oh, mɛyɛ biribi,” y’ani abere ho wɔ y’akoma
mu, nanso tebea bi bɛtumi aba a yɛrentumi—yɛrentumi nyɛ deɛ
yɛkaa sɛ yɛbɛyɛ no. Nanso Onyankopɔn rentumi nyɛ saa, ɛfiri
sɛ Ɔyɛ daapem ɛna Ɔnim biribiara, ɛne biribiara a ɛwɔ hɔ, deɛ
ɛbɛba, anaa…Enti, Ɔrentumi nka biribi gyesɛ Ɔnim sɛ Ɔbɛtumi
agyina akyire.

12 Na Abraham, berɛ a na wanya mfirinhyia ɔha no, ɔfrɛɛ
nnoɔma a na enni hɔ, te sɛ deɛ ɛwɔ hɔ. Afei mereka yei ayɛ
nkuranhyɛ de ama wɔn a yɛrebɛbɔ mpaeɛ ama wɔn no, ayarefoɔ
no. Abraham frɛɛ nnoɔma a na enni hɔ, te sɛ deɛ ɛwɔ hɔ, ɔbuu
Deɛ naWahyɛ bɔ no sɛ ɔbɛtumi ayɛ, anaa, ɔbɛdi deɛ na wahyɛ ho
bɔ no so. Seesei, berɛ a Onyankopɔn ka kyerɛɛ Abraham, berɛ a
na wadi nsia…aduɔson-nnum, na Sarah adi aduosia-nnum, sɛ
wɔrebɛnya abɔfra, adɛn ntira, na ɛreyɛ ayɛsɛ ɛrentumi ɛnyɛ hɔ.
Na ɔgyee saa dii na ɔhwɛɛ abɔfra no anim, na ɔbuu abɔfra no sɛ
deɛ ɔwɔ hɔ, mfirihyia aduonu-nnum ansana abɔfra no reba. Na
Abrahamdii ɔha berɛ awɔwoo abɔfra no, na Sarah adi aduɔkron,
ɛfiri sɛ ɔgyee No dii. Na ɔfrɛɛ nnoɔma a na ɛnni hɔ te sɛ deɛ
ɛwɔ hɔ.

13 Afei, woi kɔ ma ayarefoɔ ɛne wɔn a wɔwɔ amaneɛ a yɛrebɛbɔ
mpaeɛ ama wɔn. Ɛmfa ho ne sɛdeɛ mo haw teɛ, sɛ wo yɛ…Deɛn
yadeɛ na wowɔ, sɛnea wo tebea ɛnyɛ, sɛ wo gye Kristo to mu,
N’Asɛm, ɛnneɛ na wafrɛ nnoɔma a ɛwɔ hɔ, te sɛ deɛ enni hɔ,
sɛ wɔne Nyankopɔn Asɛm bɔ abira a. Afei, Onyankopɔn kaa sɛ,
“Gyedie mpaeɛ bɛgye ɔyarefoɔ nkwa.” Ɛyɛ, sɛ Nyankopɔn kaa
saa deɛ a, ɛnneɛ na asa. Ɛnneɛ momma yɛnyɛ yadwene, anidasoɔ,
na yɛnyɛ te sɛ deɛ ayɛ hɔ dada. Sɛ yɛgye to mu a na ɛte sɛ deɛ
ayɛ hɔ dada.

14 Nkwagyeɛ yɛ saa kwan no ara so. Yɛgye di, gye to mu, gyedi
wɔ yakoma mu, nante wɔ Nyankopɔn anim na yagye Kristo ato
mu sɛ yɛn ankasa Agyenkwa, na yagye No ato mu. Sɛ wo wɔ ha
anɔpa yi, na wo yɛ ɔdebɔneyɛni, na wo nni nkwa, na wo pɛ sɛ
wo nya ayaresa a, wo yare, dikan hwehwɛ Awurade. Gye No to
mu sɛ w’Agyenkwa, na saa yadeɛ no bɛfiri hɔ. Deɛ ɛteɛ biara,
fa wadwene nyinaa (to biribiara a wo wɔ so) si Ɔbarima no so,
Kristo Yesu, deɛ aka biara bɛyɛ yie.
15 Enti afei mo mfa mo adwene nsi so, ɛfiri sɛ me kaa saa nsɛm
kumaa yi maa wɔn a wɔyare na wɔwɔ amaneɛ mu, ne saa nti
merebɛkasa anɔpa yi afa asafo no ɛne ne tebea ho. Ɛfiri sɛ me
nya atenka sɛ ɛwɔ mu sɛ Nyame mu ayaresa yɛ adeɛ nwanwasoɔ
deɛ, nanso berɛ a na me wɔ Shreveport no, me yɛɛ ayaresa som
bɛyɛ mmiɛnsa berɛ a na me wɔ hɔ, mmiɛnsa, anaa ebia nnan,
aboro soɔ no, ɛwɔ nna dubaako mu. Ɛhia paa sɛ wɔbɛka asɛm
no akyerɛ nnipa akra sene sɛ wɔbɛsɛe mmerɛ pii wɔ Nyame mu
ayaresa. Ɛwɔ mu sɛ, nnipa a wɔyareɛ na wɔwɔ adehia bi no,
Onyankopɔn bɛtumi asa wɔn yadeɛ. Na wabu no bem dada wɔ
wiase baabiara, sɛ Ɔyɛ saa. Nanso adeɛ titiriw paa, seesei, kɔ de
ma ɔkra a ɔrenwu da no. Nipadua no bɛwu. Nanso ɔkra no renwu
da, na ɛsɛ sɛ yɛkora saampɛmpɛnsoɔ no na ɛneNyankopɔn yɛ pɛ.
16 Maka yei mprɛ pii. Me pɛ sɛ biribiara ba awieɛ a, na sɛ me
ba nsuo no ho saa anɔpa no a, me mpɛ ɔhaw biara wɔ hɔ. Me pɛ
sɛ me kura me krataa wɔ me nsam, retwɛne me din. Na me pɛ sɛ
me ka sɛ, te sɛ Paulo dada no, Onuabarima Creech, “Me nim No
wɔ Ne wusɔreɛ tumi no mu.” Sɛ Ɔfrɛ firi awufoɔ no mu a, mɛfiri
apue…Mepɛ sɛme huNowɔNewusɔreɛ tumi nomu.
17 Enti, afei, Ɔno a Ɔyɛ Nwoma no Twerɛfoɔ no, momma yɛnsi
yɛn tiri ɛne yɛn akoma ase mmaNo kakra.
18 Na, Onyankopɔn, yɛn Agya, yɛreba Wo nkyɛn seesei ara,
abisa Wo na wabue W’Asɛm no so ama yɛn. Yɛbɛtumi abue
krataafa no, nanso HonhomKronkron no na ɔbɛtumi abue Asɛm
no so. Enti bueNe somma yɛn anɔpa yi, Agya, nama yɛnW’adom
no mmorosoɔ. Yɛretwɛne Wo. Na Ma Honhom Kronkron no nkɔ
Asɛm no mu, na ɔmfa No mfa nnipa anom nkɔ nnipa akoma mu,
na ma No mfa No na ɔmfa No nwura akoma biara mu sɛdeɛ
yɛahiadeɛ teɛ. Na sɛ ɔsom no ba awieɛ a, yɛde ahosiesie akɔ yɛn
fie, yɛde ahobraseɛ bɛsi yɛn tiri ase na yɛde aseda ɛne ayeyie ama
Wo, ɛwɔ deɛ yasua afiri Wo hɔ nyinaa ɛne deɛW’ayɛ ama yɛn. Wɔ
Kristo Din mu na y’abisa. Amen.
19 Asɛm no akenkan, wɔ Ɔhoteni Yohane, ti a ɛdikan, mo a mo
wɔ Twerɛ Kronkron na mo pɛ sɛ mo ne me kenkan anaa mo
twerɛ to hɔ sɛ asuasɛm. Na yɛbɛkenkan asuasɛm no afiri Asɛm
no mu, na afei yabɔ mpaeɛ, na afei Honhom Kronkron no bɛfa
nyinasoɔ no afiri Asɛm no mu de ama yɛn. Yɛbɛtumi akenkan,
yɛn a yɛtumi kenkan bɛtumi akenkan, nanso Onyankopɔn nko
ara na ɔbɛtumi de nyinasoɔ no aba. Yɛbɛtumi akenkan asuasɛm

no, ɛfiri sɛ Ɛyɛ N’Asɛm, nanso afei ne—ne nyinasoɔ no ɛsɛ sɛ
Onyankopɔn na ɔde ma. Afei, wɔ Ɔhoteni Yohane, ti baako, na
yɛnfiri aseɛwɔ nyiyimu 28 na yɛnkenkan nkɔsi 32 no, nkaho.

Yeinom sii…?…wɔ Yordan agya nohoa, faako a na
Yohane rebɔ asu hɔ.

…adeɛ kyeeɛ no Yohane hunuu Yesu sɛ ɔreba ne
nkyɛn, na ɔkaa sɛ, Hwɛ Nyankopɔn Adwammaa, a ɔyi
wiase bɔne korɔ no nie.

Na oyi ne deɛ mekaa wɔ ne ho sɛ, Ɔbarima bi di
m’akyiri reba a wasiane me ho: ɛfiri sɛ ɔdii m’anim kan.

Na anka mennim no: nanso ɔno…nanso sɛ wɔbɛ…
yi no akyerɛ Israel, nti na meba mebɛbɔɔ asu nsuo mu.

…Yohane dii adanseɛ, kaa sɛ, Mehunuu Honhom no
sɛ ɔfiri soro resiane sɛ aburuburo, na ɔbɛtenaa ne so.

Me pɛ sɛ mekenkan ɛno bio, nyiyimu a ɛdi akyire no,
nyiyimu 32.

Na Yohane dii adanseɛ, kaa sɛ, Mehunuu Honhom no
sɛ ɔfiri soro resiane sɛ aburuburo, na ɔbɛtenaa ne so.

20 AfeimaAwurademfaNe nhyira nguAsɛmno so.Me pɛ sɛmo
bɔ mmɔden sɛ—sɛ mo bɛkyere asɛm biara sɛ yɛbɛtumi a. Motumi
te me nne yie wɔ akyire hɔ? Ne nyinaa yɛ, motumi te me nne wɔ
akyire hɔ? Sɛmotumi a, mommamo nsa so. Saa yɛ.
21 Afei, Me pɛ sɛ me kasa kyerɛ mo anɔpa yi fa—fa abɛbusɛm
bi, fa kwan bi so a obi—obi a ɔnkɔ asɔre mpo wɔ ha bɛtumi
ate aseɛ. Afei, yɛba asɔre bɛnya ade papa. Yɛba bɛyɛ yɛn ho
nnipa papa, Akristofoɔ papa, amanmma papa, agyanom papa,
ɛnanom papa, ɔyɔnkoɔ papa. Yɛba ɛfiri sɛ Kristo aka akyerɛ
yɛn sɛ sɛ yɛba a, na yɛbisa biribiara wɔ Ne Din mu a, baabi a
baanu anaa baasa ahyia mu no, Ɔbɛka yɛn ho na wayɛ ama yɛn.
Enti, deɛn na ɛbɛtumi akyɛne sɛ, ayɛ papa ama yɛn ɛnnɛ sene sɛ
yɛbɛhunu sɛ yɛwɔ asɔre sɛ yɛrebɛyɛ yɛn ho papa, na yɛn nteaseɛ
mu atrɛ? Dodoɔ sɛn na wɔbɛka sɛ, “Ɛno ne deɛ nti me wɔ ha”?
Momma yɛn hwɛ. “Me—me pɛ nteaseɛ papa.” Na yɛrentumi—
yɛrentumi nya nteaseɛ papa gyesɛ…Na sɛ yɛbɛnya Nyankopɔn
mu nteaseɛ a, ɛsɛ sɛ ɛfiri Nyankopɔn Asɛm mu, ɛfiri sɛ Asɛm no
ne deɛ Nyankopɔn de maa yɛn sɛ ɛnyɛ yɛn kraa a ɛkɔm de no no
aduane. Na wɔsomaa Honhom Kronkron no sɛ ɔmfa Nyankopɔn
Asɛm no somfa Asɛm nomma yɛn aduane. Mo ahu? Hwɛ, yɛn…
Wɔsomaa Honhom Kronkron no firii Nyankopɔn nkyɛn, sɛ ɔmfa
Nyankopɔn Asɛm no mfa No mma yɛn sɛdeɛ yɛhia teɛ. Afei,
m’ani agye paa sɛ Nyankopɔn yɛɛ nhyehyɛeɛ saa. Ɛnyɛ wo saa?
Sɛ Ɔbɛma yɛn aduane.
22 YɛyɛN’adidibea nnwan. Yɛrebɛkasa afa ho kakra, nnwan no.
Na yɛyɛ Nyankopɔn nsɛsoɔmmiɛnsa, na sɛ Ɔbɛtumi anya yɛn adi
yɛn so yie a Ɔbɛtumi adi yɛn kan nawakyerɛ yɛn kwan.

23 Afei, ɛsɔɔ Nyankopɔn ani, sɛ berɛ a Ɔsomaa Yesu baa asase
so no, ɛsɔɔ N’ani sɛ ɔde No gyina hɔ sɛ aboa, na saa aboa no
yɛ adwammaa. Mfitiaseɛ paa no, wɔ Eden turo no mu no, wɔ
Yesu mmaeɛ no sunsum so, Nyankopɔn bɔɔ afɔdeɛ, anaa sɛ ɔnyaa
adwammaa bi de yɛɛ afɔrebɔ nsianannmu wɔ Kristo mmaeɛ no
sunsum so. Afei, madwene ho mprɛ pii deɛ nti a Onyankopɔn
de aboa yɛɛ sunsum maa Kristo, sɛ aboa. Nanso yɛbɛhunu
sɛ adwammaa no, deɛ nti Ɔyii adwammaa no, adwammaa wɔ
ahobraseɛ ɛne ɔdwoɔ wɔ mmoadoma a ɛwɔ asase so nyinaa mu.
Biribiara nni ahobraseɛ ɛne ɔdwoɔ nsene adwammaa kumaa, ɔyɛ
bɔkɔɔ, ɔnni ne ho so. Ɔn—ɔnyɛ ahomasoɔ. Ɔwɔ ahobraseɛ, aboa
kumaa a ɔdwoɔ. Na berɛ a Onyankopɔn de Kristo ɛrebɛsi hɔ ama
wiase no, Ɔde No sii hɔ sɛ adwammaa.

24 Afei, berɛ a Onyankopɔn, Agya Nyankopɔn, Yehowa, ɔde Ne
ho rebɛsi hɔ afiri Soro no, Ɔde ne ho sii hɔ wɔ mmoa a wɔtu wɔ
wiemnyinaamudeɛ ɔwɔ ahobraseɛ na ɔyɛ dinn, a ɔyɛ aburuburo.
Anomaa biara nni hɔ a ɔdwoɔ sene aburuburo. Me yɛɛ adesua
kakra faa nnomaa ɛne wiram mmoadoma ho, na aburuburo yɛ
anomaa sononko paa firi anomaa biara a ɔtu fawiem.Aburuburo
yɛ a—a—a ɔdɔfoɔ. Aburuburo dwo. Na aburuburo nni bɔnwoma,
wɔ nnomaamu no ɔno nko na ɔnni bɔnwoma. Ɛno nti noworenhu
aburuburo baabiara gyesɛ baabi a aba ɛne abawɔ. Afei, no…

25 Wɔ adaka no mu no, na aburuburo wɔ mu. Na aburuburo no
gyinahɔ ma biribi wɔ baabi pii wɔ Twerɛ Kronkron mu. Ɛgyina
hɔ ma Honhom Krokron. Na afei nso adwammaa no gyina hɔ ma
biribi wɔ baabi pii wɔ Twerɛ Kronkron no mu, sɛ Kristo, ɛwɔ
Adiyisɛmmu, ɛde sane baGyenesis, na saa na aburuburo teɛ.

26 Na wɔ Gyenesis Nwoma no mu no, na aburuburo no wɔ
adaka no mu, ɔte prebuo mu—ɔne wiem ntakraboa aka no;
na emu baako yɛ anene, kwaakwaadabi. Na kwaakwaadabi
yɛ anomaa baako a ne tirim yɛ den paa, kwaakwaadabi ɛne
onua, me susu sɛ, wɔyɛ nnomaa a wɔnyɛ koraa a yɛbɛtumi
anya. Kwaakwaadabi yɛ anomaa ɔwɔ nkwa-tenten, na ɔtena ase
(wɔsusu) bɛyɛ, ɛtɔ da bi a, mfirinhyia mmienu anaasɛ ahaasa, sɛ
kwaakwaadebi…Ako yini kyɛre sene saa.

27 Nanso aburuburo yɛ aboa baako anaasɛ anomaa baako
a ɔnni bɔnwoma. Afei kwaakwaadabi bɛtumi atena ha na
wadi nnam funu. Worenhunu aburuburo wɔ nnam funu no ho.
Ɔrentumi ngyina ho. Panpan no fa ne hwene mu a, ɔrentumi
ngyina ho. Ɛbɛma no ayare. Wɔrentumi ngyina biribi a ɛresɛe,
ɛreporɔ. Wɔrentumi ngyina ho, enti ɔrentumi nni. Sɛ ɔdi a,
ɛbɛkum aburuburo no seesei ara, ɛfiri sɛ deɛ ɛbɛyam aduane no
yɛ bɔnwoma a ɛbɛpu agu yafunu nu mu na ayam aduane no. Na
sɛ bɔnwoma nni hɔ a ɛbɛkɔ hɔ akɔyɛ saa a, ɛnneɛ na ɛbɛkum
aburuburo no. Enti berɛ biara wobɛhunu aburuburo wɔ baabi a
biribi a ɛho teɛ wɔ, biribi a ɛyɛ papa.

28 Afei, kwaakwaadabi yɛ sononko. Afei, hyɛ no nso sɛ
kwaakwaadabi yɛ nyaatwomni sunsum. Kwaakwaadabi bɛtumi
atena hɔ wɔ—wɔ nnam funu ho na wadi dodoɔ a ɔpɛ, na watu
akɔ afuom na wakɔ di ayuo, nso. Nanso aburuburo no rentumi
nni ayuo na ɔrentu nkɔsi nnam funu so.
29 Enti, nyaatwomni, onipa bɛtumi ayɛ nyaatwomni na wadi
honhom mu nnoɔma, ɛne nnoɔma papa ɛne nnoɔma bɔne. Nanso
Kristoni paa a wanya awoɔ-foforɔ rentumi mpene nnoɔma bɔne
so, na ɔbɛtumi adi nnoɔma papa nko ara. Hyɛ no nso! Sɛ wo
hunu obi a ɔtumi kɔdi asa, pue kɔnom nsa, pue kɔtena bɔne mu,
sane ba asɔre na ebia ɔteateam te sɛ ɔhoteni, ɔyɛ deɛn? Ɔyɛ pɛtɛ,
ɔtumi di nnoɔma a aporɔ ɛne nnoɔma papa. Nanso Kristoni paa
rentumi mpene saa nnoɔma no so bio, ɛfiri sɛ watwam afiri owuo
mu abaNkwamu. Na ɛbɛbu no fɔ seesei ara, ɛho adwendwene no
ara, ɛbɛbu no fɔ kɔsi sɛ ɔbɛdane n’ani na wafiri hɔ. Oh, nfonini
paa nie!
30 Afei, adwammaa no yɛ obi a ɔdwoɔ. Ɔnyɛ, ɔrentumi mmoa
ne ho. Ɔmfa ne ho nto ɔno ara ho so, ɛfiri sɛ ɔrentumi mmoa ne
ho. Berɛ bi na me nammmoa adidibea wɔ ha na me taa sra hɔ, na
me hunuu adwammaa kumaa bi, na ayɛ sɛ wɔn nyinaa atwe wɔn
ho afiri ne nkyɛn, na nkɔnsɔnkɔnsɔn bi akyekyere ne ho nyinaa.
Na adwammaa kumaa mmɔborɔni yi da hɔ, mogya repram no
na ɔresu. Na me bɛnee no na me hunuu m’anim ntentensoɔ,
bɛyɛ kwansini fa, na nnwan pii wɔ hɔ. Afei, anka ɔbɛda hɔ ama
ɛnkyɛre koraa no kwaakwaadabi abɛtutu n’ani sɛ anka yaanyi no
a. Nanso me sanee aboa ketewa no, faa no too me nsa so. Wansi
me kwan. Ɔdaa hɔ dinn. Me faa no too me nsa so. Ɛdikan—berɛ a
ɛdikan a, ebia, onipa de ne nsa ato ne so, nso na ɔdwo. Na ɔwɔ ɔpɛ
sɛ obi bɛdi ne kan. Na ɔwɔ ɔpɛ sɛ obi bɛboa no.Mewɔ anidasoɔ sɛ
mo ahu. Na ɔnni ɔpɛ sɛ ɔbɛbɔ mmɔden asi kwan anaasɛ ɔbɛwɔ ne
nan, anaasɛ wakeka. Nnwammaa nwowɔ nan, wɔnkeka; wɔbrɛ
wɔn ho ase. Na aboa ketewa yi, me faa no na mede no kɔkaa
nnwan a aka no ho. Ne maame hunuu no simma kakraabi akyi,
sɛnea n’ani gyeeɛ! Afei, sɛnea yei yɛ Onyankopɔn Adwammaa su
paa nie!
31 Mo nim, baabi a wɔkum nnwan no, mo nim deɛ ɛdi odwan no
anim kɔ baabi a wɔkumwɔn no, ɛyɛ abirekyire. Nanso abirekyire
no bɛdi adwammaa no anim akɔduru asaneem wɔ nnankwaase
dan mu, na, afei berɛ a adwammaa no aduru asaneem no, na
wahuri. Nanso, oh, wɔka sɛ, sɛ wɔrekɔkum abirekyire a, afei na
ɔreha adwene. Mo ahu?
32 Na saa kwan no so na bonsam bɛfa. Ɔbɛbɔ mmɔden adi
Nyankopɔn mma anim akɔ adebɔne paa mu, nanso ɛduru berɛ
a ɛsɛ owuo a, afei na ɔreha adwene. Saa kwan no so na bonsam
fa. Na saa kwan no na ɛtɔ dabi a, abaayewa kumaa-hoɔfɛfoɔ
bi anaa aberanteɛ kumaa daadaafoɔ bi, a ɔkura tawa adaka
anaasɛ hwiski toa, ɔbɛdi abaayewa kumaa bi anim atwe no,
obi nnwanbuo mu adwammaa, akɔ bɔne mu. “Oh, ne nyinaa



8 ASƐM A WAKA NO

yɛ. Biribi papa biara nni asɔre mu.” Nanso ma owuo mmɔ
saa aberanteɛ no berɛ baako, wobɛte sɛ ɔreteam, retwa adwo
baabiara. Na saa kwan no so na bonsam fa.
33 Nanso adwammaa dwo ara, sɛ obi tumi di n’anim. Na saa
nti na Onyankopɔn de Adwammaa gyinaa hɔ maa Kristo, na
Ɔno nso sɛ Aburuburo. Na da no a Yohane bɔɔ Yesu asu wɔ
asubɔntene Yordan mu no, biribi kɛseɛ baako a ebi nsii da, ɛsii
hɔ ara. Hyɛ no nso sɛdeɛ na ne fɛ teɛ! Adwammaa no, asase
so mmoadoma nyinaa mu deɛ ɔdwoɔ, ɛne Aburuburo no, Ɔsoro
ntakraboa nyinaamu deɛ ɔdwoɔ. Afei, saa kwan no nko ara so na
na wɔbɛtumi ayɛ baako. Ɛno ne kwan baako pɛ a saa Aburuburo
no bɛba abɛsi Adwammaa no so. Afei, berɛ a Aburuburo no
sanee fam no, Yohane hunuuYesu, na ɔkaa sɛ, “HwɛOnyankopɔn
Adwammaa no, a ɔyi wiase bɔne korɔ no nie.” Na Yohane kaa
sɛ, “Me di adanseɛ, mehunuu Onyankopɔn Honhom no te sɛ
Aburuburo a ɔresane fam, na abɛtena Ne so.” Halleluya! Wo na
wowɔ hɔ no. Aburuburo no ɛneAdwammaa no ayɛ baako. Ɛno ne
berɛ a Onyankopɔn ɛne Onipa bɛyɛɛ baako. Ɛno ne berɛ a Ɔsoro
ɛne asase yɛɛ atuu. Halleluya! Ɛno ne berɛ a Onyankopɔn bɛyɛɛ
honam, de baaeɛ, ɛno ne berɛ a Onyankopɔn sanee firii Honhom
tebea mu na ɔbɛyɛɛ Onipa na ɔbɛtenaa yɛn ntam. Ɛno ne berɛ
a Oniawieɛ nyinaa yɛɛ atuu. Ɛno ne berɛ a Adam nkurɔfoɔ a
wahwe aseɛ nyinaa ɛne Yehowa Nyankopɔn ɛne abɔfoɔ nyinaa
kaboom, berɛ a Onyankopɔn ɛne onipa bɛyɛɛ baako, wɔ saa
nkaeɛda kɛseɛ berɛ no a Yohane bɔɔ Yesu asu no.

Afei, deɛn sɛ anka wɔyɛɛ mpataku ɛ? Aburuburo no suu
dɛɛdɛɛ no rentumi ngyina pataku no ho.
34 Deɛn na ɛbɛyɛ fɛ asene sɛ anwumerɛ bi yɛbɛte aburuburo
dada bi te hɔ na ɔresu kakra? Akyire yi a me yere ne m’abɔfra
firii me nsa no…Mamma obiara anhunu deɛ na mereyɛ. Na me
tena me kaar dada no mu, me de kɔsi kwan nkyɛn ha, na mekɔ
Walnut Ridge asieyɛ, kɔtena dua bi ho na me hwɛ damena no.
Na mentumi ngyae wɔn mu. Na ayɛ te sɛ mentumi ngyina ano
bio. Medwenee sɛ, m’abɔfra kumaa no, ɔda hɔ, wanya bosome
nnwɔtwe. Sɛnea na ɔtene ne nsa nketewa no na ɔsɔ me mu, na
mɛbɔ abɛn no anaasɛ mɛka biribi akyerɛ no, na ɔbɛyɛ “goo-goo,”
na watene ne nsa nketewa no. Na mɛtena dua bi ho, titiriw berɛ
a ɛyɛ anwumerɛ. Na aburuburo bi wɔ hɔ a na ɔtena wira no mu,
na ɔbɛsu. Oh, me! Na mentumi nhunu sɛ ɛyɛ m’abɔfra no kra a
ɛnwuo no na ɛresane abɛkasa akyerɛme. Biribiara nyɛ dɛ nkyɛne
saa aburuburo no su no. Sɛnea ɔdɔ me! Ɔde nsɛmpa ba. Sɛnea
ɔbɔ mmɔden hwehwɛ asomdwoeɛ! Me sɔre anɔpa tutuutu, me kɔ
kwaeɛ no mu deɛ ɛbɛne baabi a me teɛ hɔ, asomdwoeɛ bi a ɛyɛ sɛ
wobɛtie! Saa aburuburo nom resu kyerɛ wɔn ho, na wɔte nnua
akɛseɛ atenten no so.
35 Da bi, ɛwɔ Onuabarima Cox hɔ, aburuburo maame bi nyaa
mmɔfra nkumaa mmienu. Na wɔte dan no soro paa, sɛdeɛ ɛbɛyɛ
a agyinamoa nya wɔn. Na aburuburo maame no ma wɔn aduane.

Afei ɔba fam bɛfa wɔn na wama wɔn aforo dua no, na wɔtena
hɔ de wɔn kɔn fefa ho, na wɔsu ɛna wɔdi dɔ, da mu no nyinaa,
nkumaammienu, aburuburo mma awɔdwoɔ.
36 Na me dwenee sɛnea Nyankopɔn, (aburuburo no yɛ anomaa
a ɔwɔ ɔdɔ) ɛna Aburuburo no, Nyankopɔn, pɛ sɛ ɔne Ne nnipa
nya ɔdɔ. Onyankopɔn pɛ sɛ wɔdɔ no. Onyankopɔn pɛ sɛ ɔdɔ wo.
“SɛneaOnyankopɔn dɔɔwiase nie, sɛ ƆdeNeBa awɔwoo no korɔ
no maaeɛ, sɛ obiara a ɔbɛgye No adie no anyera, na wanya daa
Nkwa.” Nhyira nka Awurade! Afei Onyankopɔn, ɔrepɛ obi adɔ
no, na ɛsɛ sɛ Ɔnya biribi…ɔyɛ biribi a wodɔ no a ɛyɛ yie. Na ɛsɛ
sɛ ɔyɛ biribi a ɔdwo te sɛ Ɔnoara. Na ɛsɛ sɛ ɔyɛ biribi a wɔtumi
dɔ no. Na ɛsɛ sɛ ɔyɛ biribi a ɛyɛ Ɔno Ara ne Su.
37 Worentumi nnɔ biribi a ɛnyɛ wo ara wo su. Ɛsɛ sɛ ɔdɔ bɔ ɔdɔ
mu. Ɛsɛ sɛ okunu ne ɔyere dɔ wɔn ho, sɛ wɔbɛwie yie a. Ɛsɛ sɛ
abusuafoɔ dɔ wɔn ho, sɛ ɛbɛwie wɔn yie a. Biribi a wɔdɔ ma
no yɛ yie! Wo deɛ hwehwɛ baabiara, worepɛ abaayewa bi ama
no ayɛ wo yere a wobɛdɔ no. Ɔbaa no hwehwɛ, ɔrepɛ okunu a
ɔbɛtumi adɔ no.
38 Onyankopɔn rehwehwɛ, ɔrebɔ mmɔden sɛ ɔbɛnya ɔkra a
Ɔbɛtumi adɔ no. Enti, ƆdeNe ho gyinaa hɔ asase so sɛ Aburuburo
a ɔdwoɔ ɛne Adwammaa a ɔdwoɔ. Sɛ saa Adwammaa no bɛfa
pataku su simma baako mpo a, anka saa Aburuburo no bɛma Ne
mu so atu akɔ ɛhɔ ara, anka ɔbɛfiri hɔ akɔ.
39 Nanso no—no—adwammaa no, ɔnni ɔno ara n’adwene kɛseɛ
biara. Adwammaa yɛ adeɛ baako a, sɛ ɔyera a, na wayera a
anidasoɔ nni hɔ. Odwan renhunu nakyiri kwan nsane. Ɛno nti
na abirekyire na ɔdi n’anim kɔ ne wuo mu. Ɔrentumi nhunu ne
kwan, odwan a wayera. Ɛno nti na Onyankopɔn de yɛn totoo
odwan ho no. Sɛ yɛyera a, na yayera. Kwan biara nni hɔ sɛ
yɛbɛhunu yɛn ho. Na kwan baako pɛ na yɛ de bɛyɛ, ɛne sɛ,
yɛrebrɛ yɛn ho ase ama nnwan noHwɛfoɔ no, naWadi yɛn kan.
40 Afei, sɛdeɛ me hunuu Adwammaa yi ɛne odwan no
nkabom…Adwammaa no ɛne Aburuburo no, mmom, kabom,
wɔyɛ baako. Afei hwɛ sɛnea Aburuburo no dii Adwammaa no
anim, Nyankopɔn Ba no. Sɛnea na Ɔdwo fa, berɛ a na onim sɛ
ɔrekɔ akɔ wu. Sɛnea na Ɔdwo fa, sɛ berɛ biara ɔremmɔ mmɔden
sɛ ɔbɛyɛ ama Ne ho, sɛ ɔremmɔmmɔden sɛ ɔbɛde-ne ho. Ɔkaa sɛ,
“Me nyɛ hwee gyesɛ Agya no yi kyerɛ me kane ansa, na Agya no
te Me mu.”
41 Afei, biribi foforɔ a adwammaa no yɛ, adwammaa no wɔ ɔpɛ
sɛ ɔbrɛ ne ho ase. Afei, Onyankopɔn pɛ yɛn sɛ yɛbɛyɛ nnwammaa,
nanso mmerɛ pii na yɛmpɛ sɛ yɛde yɛn pɛ bɛto hɔ, yɛregyae yɛn
pɛ mu. Mo mu pii ka sɛ, “Ɛyɛ, me wɔ akwanya, Onuabarima
Branham.” Ɛyɛ nokorɛ, nanso wowɔ ɔpɛ sɛ wo bɛgyae wo pɛ?
Wo wɔ ɔpɛ sɛ wo de w’akwanya bɛto hɔ, na Onyankopɔn atumi
adi wo kan? Ɛno ne adeɛ a ɛreha yɛn nsɔre no ɛnnɛ, dodoɔ
kɛseɛ no ara, sɛ Onyankopɔn Adwammaa no dwoɔ…Ɛsɛ sɛ yɛyɛ

nnwammaa, nea yɛyɛ biara no ɛnsɛ nnwammaa. Na ɛno nti,
berɛ a yɛbɛnya saa nneyɛɛ no, na Aburuburo no a ɔyɛ Honhom
Kronkron no na Watu na ɔkɔ.
42 Sɛ Onyankopɔn Adwammaa no de abufuo hunahuna te sɛ
pataku, anaasɛ ɔyɛ biribi a ɛtia deɛ Aburuburo a ɔdwoɔ no ma
ho kwan a, Aburuburo no bɛma Ne mu so atu akɔ. Anka ɔbɛkɔ
wɔ simma ntam.
43 Na ɛno nti na ɛnnɛ yi ɛyɛ yɛn nwanwa no, “Deɛn na ɛreha
Pɛntɛkoste asafo no?” Ɛfiri sɛ yanya ɛsu foforɔ. Yanya ɛsu bi a,
“Yɛ pɛ yakwanya. Yɛrebɛyɛ deɛ yɛnim sɛ ɛyɛ sɛ yɛyɛ.” Na yabɛyɛ
ahomasoɔ. Yabɛyɛ atrimuɔdenfoɔ. Biribiara mfa yɛn ho. Yɛma
abufuo bamu. Yɛma pɛsɛmenkomenya bamu.
44 Adwammaa, sɛ berɛ so a…Ne ho nwin yɛ ɔno ara dea, ɔwɔ
ho kwan. Ne ho nwin yɛ ne dea, nanso wɔfa adwammaa no na
wɔde no ato pampim bi so, na wakyekyere ne nan. Ɔnwowɔ
ne nan, ɔnko. Wo gye nakwanya firi ne nsam, esiane sɛ ɔyɛ
adwammaa nti. Ɔrentumi nyɛ biribi foforɔ biara, ɛfiri sɛ saa na
ne su teɛ. Nanso kɔtwaKristoni bi kwanmu prɛko, nawo bɛhunu
sɛ ɔyɛ adwammaa anaasɛ abirekyire. Wo bɛhunu deɛ ɔyɛ, kɔtwa
ne kwan mu prɛko. Na saa nti na ɛnnɛ yɛn asafo no wɔ tebea a
wɔwɔ mu yi.
45 Yafrɛ yɛn ho sɛ Nyankopɔn adwammaa. Mmaa no ɛne
mmarima, yabom, yafiri aseɛ reyɛ biribiara a ɛnsɛ Nyankopɔn
nnwammaa. Wo hwɛ wɔn wɔ mmɔntene so, hyehyɛ ntadeɛ
ntiantia, atwitwa wɔn tiri nwin, nnoɔma hyehyɛ wɔn tiri nwin
mu. Na mfie kakra a atwam ni, wo frɛ…wo, wɔn…worentumi
mmɔ wɔn paa sɛ wɔnyɛ saa. Na afei ɛyɛ wo nwanwa deɛ nti asafo
no wɔ tebea a ɛte sei mu. Ɛfiri sɛ mo afa pataku ɛne abirekyire
su, sɛ anka yɛbɛfa ahobraseɛ ne ɔdwoɔ no. Na mo ka sɛ, “Me
wɔ ho kwan, Onuabarima Branham.” Me nim sɛ wo wɔ ho kwan.
“Oyifoɔ twitwa tiri nwin. Na mmerɛ dodoɔ a oyifoɔ bɛtwitwa tiri
nwin no, me nni ho kwan?” Ɛno yɛ, ɛyɛ wo Amɛrika akwanya.
Nanso wo wɔ ɔpɛ sɛ wo bɛgyae mu, ayɛ adwammaa? Wo wɔ ɔpɛ
sɛ wo bɛbrɛ wo ho ase?
46 Na mo mmaa no, ɛnkyɛree, mo bɛfa mmɔntene so…ɛyɛ
nwanwa sɛ wo hwɛ kwan a mmaa no fa so hyɛ ntadeɛ ɛnnɛ. Na
me nkasamfa Prɛsbiterianfoɔ ɛneMɛtɔdisfoɔ ho, merekasa famo
mmaa no a moyɛ mo ho kronkron no. Mo nfa mmɔntene no so,
na ɛyɛ…
47 Me wɔ asennua ketewa bi sɛne me kaar anim, na obi
ka kyerɛɛ me, kaa sɛ, “Billy, wo nim sɛ ɛno yɛ Katolikfoɔ
nsɛnkyerɛneɛ?”
48 Me kaa sɛ, “Berɛ bɛn na Katolikfoɔ nyaa tumi wɔ asennua no
so?” Ɛnte saa da! Ɛno nyɛ nsɛnkyerɛneɛ mma Katolikfoɔ gyedie;
ɛno yɛ nsɛnkyerɛneɛ de ma Kristosom gyedie. Katolikfoɔ gyedie
yɛ ɔhoteni kumaa bi a wawuo, ɛyɛ Maria anaa—anaa onipa
wufoɔ bi a wɔresom no. Yɛnsom nnipa awawuo. YɛnsomƆhoteni

Cecilia ɛne ahotefoɔ afoforɔ no nyinaa. Ɛno yɛ Katolikism, a ɛyɛ
honhomusom a ɛwɔ nkan. Nanso asennua no gyinahɔ ma Deɛ
Ɔwuiɛ na ɔsɔree bio no.

49 Na me kaa sɛ, “Me de yei sɛne hɔ, de hwɛ mmɔntene so.
Mfie Aduonu-nnum a atwam no, anaa aduasa, berɛ a anka m’ani
refira, me hyɛɛ Nyankopɔn bɔ sɛ sɛ Ɔsa m’ani yadeɛ a mɛhwɛ
adeɛ a ɛyɛ.” Na me kaa sɛ, “Baabiara a wo bɛhwɛ biara, ɛyɛ bɔne
nkoara, mmaa a wabɔ adagya, ɛne mmaa a waworɔ wɔn ho deda
petee mu ne baabiara. Me hwɛ asennua no sɛ anka mɛhwɛ (na
me kae deɛ Kristo yɛ maa me, na madane m’ani) afiri adeɛ a ɛfiri
bonsam no.” Halleluya!

50 Na nnipa no no…Mɛnka sɛ ɛno yɛ “Prɛsbiterian, Katolik,”
ɛyɛ Pɛntɛkoste! Amen. Mo ka sɛ, “Me wɔ ho kwan, Onuabarima
Branham.” Ɛyɛ nokorɛ, nanso sɛ wo yɛ adwammaa a, wobɛgyae
w’akwanya no mu. Na sɛ wo yɛ saa a, Honhom Kronkron no,
Aburuburo a ɔdwoɔ no, ɔma ne mu so tu kɔ. Ɔne wo remmɔ
mu ngye aniwuo. Daabi, daabi, daabi. Worendwene dabiarada
sɛ woreyɛ saa na wakora Honhom Kronkron no so. Worentumi
nyɛ saa! Twerɛ Kronkron no kaa saa. Ɛsɛ sɛ wo gyae wo…Ɛyɛ,
ka sɛ, “Mmaa a aka no nyinaa reyɛ bi.”

51 Na mo mmarima, mo mmɔborɔfoɔ, nkumaa, dompe nni mo
mu, mmarima a mo adane mmaa, mo, a momma mo yerenom
yɛ biribi a ɛte saa no, ɛno kyerɛ deɛ wo yɛ. Ɛno nti na wo nni
Honhom Kronkron no te sɛ deɛ wo de wano ka sɛ wo wɔ no,
anaasɛ wo wɔ Biribi mmorosoɔ wɔ wo ho a ɛbɛma no ayɛ sɛ
awuraamprɛ dodoɔ a ɔnewo teɛ, sɛ ɛteɛ biara. Amen. Ɛno gyegye
sɛ tete-deɛ, ɛtwitwa. Nanso ɛno ne deɛ asafo no hia ɛnnɛ, ɛyɛ
tete-deɛ, Honhom Kronkron a ɛrehohoro, na ɔde resɛne hɔ na
awo, na ɔreto, ɔnamHonhomKronkron no so. Nokorɛ!

52 Tebea bi a wiase aduru mu! Sɛnea wɔpue wɔ mmɔntene
so ɛne deɛ wɔyɛ! Sɛnea mo de mo tiri hyɛ kasanfonini mu
wɔ Wukuada anadwo, na mo nkɔ asɔre! Sɛnea sɛ mo…Adɛn,
nanso abɔfra biara nni ɔman no mu…nim biribiara a ɛfa
David Crockett ho. Ɛne saa nkontompo tantan no, ɛreka sɛ
ɔkumm sisire berɛ a wanya mfirinhyia mmiɛnsa, monim sɛ ɛyɛ
nkontompo, nanso mo ma mo mmɔfra de saa hyɛ wɔn tiri mu
ma. Na ɔha mu nkyekyɛmu baako nni hɔ a wɔnim biribi fa Yesu
Kristo ho. Ɛfiri sɛ wiase yi aporɔ ara sɛ! Ɔman yi, ɛyɛ nwanwa
ara sɛ ɛna atwe afiri Nyankopɔn ho ara sɛ, wapo Honhom
Kronkron no.

53 Oh, mo ka sɛ, “Me kɔ asɔre na me team.” Wo bɛtumi ayɛ
saa. Nanso, kɔsi sɛ saa Nyankopɔn Adwammaa a ɔdwoɔ no
bɛtena w’akoma mu, na ama wo aprapra wobra mu na wayɛ
nipa sononko no, ɛrenyɛ biribi papa biara mma wo sɛ wopatu yɛ
Kristoni. Ɛsɛ sɛ wonya No. Amen.

54 Me kɔɔ efie bi mu wɔ ha a ɛnkyɛreɛ, kɔsraa ɔyarefoɔ bi, na
awuraa bi wɔ hɔ, ɔte hɔ. Ɛna Oswald kumaa bi baaɛ, hyɛ ɛkyɛ wɔ
ne tiri fa, kaa sɛ, “Mamme, wawie anwumerɛ aduane?”
55 Ɔbaa no kaa sɛ, “Dɔfoɔ, yɛnyaa mmerɛ,” kaa sɛ, “anɔpa yi, sɛ
yɛbɛnya anwumerɛ aduane.” Kaa sɛ, “Meresiesie paanoo a biribi
hyɛ nfimfi amawo,” kaa sɛ, “ankaa bi wɔ hɔ.”
56 Ɔkɔ gyee ankaa no, hwɛɛ no, kaa bi, ɔtoo no denden sɛ deɛ
ɔbɛtumi biara bɔɔ ban no ho, emu nsuo no sanee guu fam, kaa sɛ,
“Sɛwoi nyinaa ne deɛmowɔwɔ ɛha yi a, ɛnneɛmɛpue,” te saa.
57 Me dwenee sɛ, “O Nyankopɔn, ɛsɛ sɛ ɔyɛ me dea bɛyɛ simma
nnum!” Abarimaa, anka mɛworɔ ne honam afiri ne ho te sɛ deɛ
ɔnhunuu bi da! Nanso wɔwɔ hɔ, mmɔbɔ ɛne abɔfra. Deɛ ɔhia yɛ
tete nan ho hweɛ papa. Ɛno ne deɛ yɛhia, tete fie no bio, ɛne
asɛmpakafoɔ a wɔbɛgyina asɛmka pono akyi na waka Nokorɛ
no, na wɔde No ato baabi a ɛsɛ sɛ wɔde No to. Amen. Ɛyɛ nokorɛ.
Oh, me!
58 Maria kumaa de ne nan pempem hɔ, na ɔde ne hwene kumaa
no ahwɛ soro na wadane nano a ɔde rose-adubire akeka (Max
Factor nnoɔma) akyerɛ soro wɔ mframa mu, na wama ne tiri
ketewa no so na wapue afiri fie. Animguaseɛ ni! Sɛnea mmɔfra
ayɛ asoɔden! Twerɛ Kronkron no kaa sɛ wɔbɛyɛ. Twerɛsɛm no
kaa sɛ wɔbɛyɛ. Sɛnea wɔbɛyɛ, sɛnea wɔbɛyɛ, ɛne nnoɔma a
ɛrekɔso wɔ wiase mu ɛnnɛ, firi sɛ waho Honhom Kronkron no
werɛ apam no.
59 Mfie kakra atwam no. Merekɔ seesei, wɔ nna kakra ni,
yɛrebɛdi Honhom Kronkron hwiegu a ɛdikan wɔ Amɛrika,
mfie aduonnum a atwam afe yi, wɔ Azusa Abɔntene nhyiamu,
pɛntɛkoste nhyiamu wɔ Los Angeles, baabi a wɔnyaa wɔn
Honhom Kronkron hwieguo a ɛdikan, berɛ a nnipa no boa wɔn
ano. Berɛ a Kristo baa saa nnipa no ntam no, na wɔdwo, na wɔyɛ
asomdwoeɛ. Na wɔbɔ nyame mu bra. Na wɔbɔ afɔrebɔ bra. Na
wɔwɔ ɔpɛ sɛ wɔbɛgyae mu. Na wɔwɔ ɔpɛ sɛ Honhom Kronkron
no bɛdi wɔn kan. Na wɔmfa deɛ nnipa bɛka afa wɔn ho, na wɔyɛ
“atetekwa,” sɛ wɔbɛka sɛ “wabɔ dam” anaasɛ deɛn na wɔbɛka
ɛfawɔn ho, nawɔwɔ ɔpɛ sɛHonhomKronkron no bɛdiwɔn kan.
60 Nanso, ɛnnɛ, oh, me, wɔwɔ pawda adaka ɛne adubire a yɛde
keka yanim, ɛne atadeɛ tiatia, na wapue wɔ mmɔntene so, adɛn,
ɛyɛ animguaseɛ! Na wɔrefrɛ wɔn ho, “yɛwɔ Honhom Kronkron
no.” Oh, wo ka sɛ, “Nanso me kaa kasa foforɔ.” Aane, na bonsam
yɛ saa, nso. “Oh, me team.” Na bonsam yɛ saa, nso. Bonsam no
ɔtumi sua yɛ biribiara Nyankopɔn wɔ, gyesɛ ɔdɔ, na ɔrentumi
nsua ɔdɔ. Aane.
61 Ɛnneɛ, adeɛ a ɛdikan a mo nim, berɛ a mo firii aseɛ reyɛ saa
nnoɔma no, mo gyaee abaa no mu baa fam, mo firii aseɛ totoo
nnoɔma ase, afei asafo no firii aseɛ yɛɛ sɛ nkokɔ mma, tetee kuo
nketenkete, ɛna yei kaa sɛ, “Mo nim, ɔhwɛfoɔ no ayɛ sei-ne-sei,”
anaasɛ “asomfoɔ no ayɛ sei-ne-sei.” Na, adeɛ a ɛdikan a mo nim,

mo tiee ɛno! Na ɛno nti na yanya amaneɛ pii, ɛfiri sɛ mo afiri aseɛ
retie bonsam, na mo anya abufuo sɛ anka mo bɛtie Aburuburo
a ɔdwoɔ no, Honhom Kronkron no, Nyankopɔn Aburuburo no a
anka ɔbɛdimo kan nawakyerɛmo kwan, adɔmo nawahyiramo.
62 Berɛ a ɛdikan a wo nyaa saa abufuo berɛ tiaa bi no, ɛna
Aburuburo no tu kɔeɛ. Ɛyɛ nokorɛ. Ɔrentumi ngyina ano. Ne su
yɛ sononko. Oh, Ɔrentumi ngyina saa ano koraa. Na wo kɔ ka
wo nua ho asɛm a, Ɔrentumi ngyina saa ano, Ɔrentumi ne no
ntena. Ɔbɛma Ne mu so na watu akɔ. Ɔrentumi ngyina ano bio.
Aburuburo no yɛɛ bɔkɔɔ. Aburuburo no dwo, ɛna Aburuburo
no, ɛna—ɛna Ɔrentumi ngyina biribiara so gyesɛ ɔne ne su yɛ
adekorɔ.
63 Afei, Onyankopɔn bɛtumi ama wo su sononko, ɔbarima
anaasɛ ɔbaa, Ɔbɛtumi ama wo su sononko. Na wo ka sɛ, “Ɛyɛ,
Onuabarima Branham, deɛn na yɛbɛtumi ayɛ afa ho?” Wo deɛ
bɛyɛ adwammaa bio. Ɛyɛ mmoa mmienu pɛ na wɔbɔ fekuo,
ɛyɛ aburuburo ɛne adwammaa. Aburuburo no remma baabiara
gyesɛ adwammaa hɔ. Na sɛ wabɛyɛ abirekyire dea, ɛnneɛ na yi
saa abirekyire honhom dada no firi wo so. Ɛyɛ nokorɛ. Sɛ wabɛyɛ
biribi foforɔ a, yi firi wo so, sɛwafiri aseɛ rebɛyɛ ɔkasafoɔ a.
64 Ɛha berɛ bi, mekaa asɛmpa no dendeeden sɛdeɛ mɛtumi aka
no wɔ kuro bi mu, na nnipa mpem mpem na na wɔwɔ hɔ. Me
frɛɛ nnipa baa afɔrebukyia no anim. Me dwenee sɛ makasa afa
bɔne pii ho, makasa afa biribiara a mɛtumi adwene ho. Saa
anadwo no berɛ a ɔsom no baa awieɛ no, ɔbaa bi a ɔyɛ ahia baae,
ɔkaa sɛ, “Ɛyɛ, Onuabarima Branham, ɛyɛ manigye sɛ wanka me
anadwo yi.”

Me dwenee sɛ, “Ɔbɛyɛ Kristoni paa.” Ɔkaa sɛ, “Wanka me
anadwo yi.”
65 Me kaa sɛ, “Ɛyɛ, ɛyɛ me anigye sɛ merete saa, awuraa, wo
bɛne Nyankopɔn Ahennie.” Na ɔsene kɔɔe.
66 Na maame panin bi gyina hɔ. Me kaa sɛ, “Ka, wo nim saa
ɔbaa no?”

“Aane.”
Me kaa sɛ, “Ɔbɛyɛ Kristoni paa.”

67 Ɔkaa sɛ, “Adeɛ baako a wammɔ so anadwo yi, Onuabarima
Branham, ɛyɛ nsekuro. Ɔyɛ nsekuro sene obiarawɔ ɔman nomu.”
Wo na wo wɔ hɔ no, ɛne no, hwɛ.
68 Nanso sɛ wo ba saa nnoɔma no mu baako so a, ɛmfa ho
sɛ ɔsɛmpakani ni no bɔɔ so anaasɛ wammɔ so wɔ asɛnka pono
no akyi, sɛ wo hunu saa honam mu nnoɔma a ɛwɔ wiase no a,
mprɛ dodoɔ a wo pene so no, wafiri Nyankopɔn ho, na Honhom
Kronkron no atwe ne ho. Ɛno nti na nhyiamu no nte sɛ deɛ na
ɛteɛ no. Ɛno nti na afɔrebukyia anim kɔ no ammaso anɔpa yi wɔ
asɔredan yi mu no. Ɛno nti na ntomadan kɛseɛ nhyiamu no bi nni
ɔman no mu no, ɛfiri sɛ yaho Nyankopɔn Aburuburo a ɔdwoɔ no

werɛ de apamo no. Ɛyɛ nokorɛ. Ɔne yɛn rentena mprɛ dodoɔ a
yɛmfa biribiara ho, mprɛ dodoɔ a yɛka nnipa akyiri asɛm, “Yɛ
pɛ y’akwan!”
69 Afei, me pɛ sɛ mo hyɛ no nso, Adwammaa no na ɔyɛ
Adwammaa a ɔyɛ komm. Twerɛ Kronkron no kaa sɛ, “Wammue
N’ano. Te sɛ odwan ɔwɔ nwin twitwafoɔ anim, Ɔtɔree mum.”
Wammue N’ano. Ɔnyɛ obi a ɔntumi ngyae ne pɛ mu. Daabi,
owura, Ɔwɔ ɔpɛ sɛ ɔgyae Ne pɛ mu. Ɔyɛ Adwammaa a na
ɔyɛ komm.
70 Nanso, ɛnnɛ, oh, me, sɛnea yɛpɛ yɛn mu ntetemu! Oh, me!
“Me ka kyerɛ mo, wo deɛ ma obi nka biribi nkyerɛ me, mɛkɔ
na makɔ kye no, abarimaa, na mɛtete ne mu.” “Mɛka akyerɛ saa
nyaatwomni dada no sɛ me hu no a! Wo deɛ twɛne kɔsi sɛ mɛhu
no! Hyira Nyankopɔn, halleluya! Uh-huh!” Aburuburo no ma ne
mu so na watu kɔ. Ɛyɛ nokorɛ. Honhom Kronkron no nka wo ho
bio, mprɛ dodoɔ a wo nya atenkawɔ saa kwan no so no.Wo deɛ fa
sane wo nwoma mu, Ɔrenyɛ saa dabi ara da. Honhom Kronkron
no rentena baabi a saa honhom no wɔ. Ɛsɛ sɛ ɛyɛ adwammaa
honhom, honhom a ɛyɛ bɔkɔɔ, anyɛ saa a Ɛne no rentena, deɛ
ɛteɛ nyinaa ne no; sɛ ɛnyɛ adeɛ a ɔyɛ bɔkɔɔ, ɔdwoɔ a, Honhom
Kronkron no di kan. Na sɛ biribi sɔre a, Ɔnhunu mpo, ɛkɔ so ara.
Mo ahu? Na simma no ara a onipamane kɔ nkyɛn no, wo nim, ɛno
ne adeɛ…berɛ a womane kɔɔ nkyɛn no.
71 Mo nim, bɔne a ɛdii kan firii aseɛ berɛ a onipa maneeɛ bɛyɛ
simma baako. Mo nim saa? Twerɛ Kronkron no kaa saa. Hawa
manee kakra, kɔ tiee deɛ na Satanwɔ ka, ɛna ɔkurukyiree nfonini
a ɛyɛ fɛ maa no kɔsii sɛ n’adwene yɛɛ no sɛ ɛyɛ Nokorɛ no. Ɛna
ɔtiee no.
72 Na adeɛ baako pɛ a bonsam pɛ sɛ wo yɛ, ɛne sɛ wobɛmane
akɔ nkyɛn simma kakraa bi. Ɔbɛtumi akurukyire nfonini, aka sɛ,
“Afei, hwɛ ha. Wo nim, onuabarima, wo nim, onuabaa, sɛ wɔyɛ
nnipa a wɔtene a, anka wɔrenyɛ yei. Sɛ anka wɔyɛɛ yei yie wɔ ha
a, wo nim.” Ɔbɛtumi ama no ayɛ ade kann ama wo akɔsi sɛ ɛbɛyɛ
nokorɛ paa. Ɛyɛ nokorɛ! Nanso kae, ɛyɛ bonsam!
73 Me mfa ho sɛnea-wɔwɔ fam, sɛnea wɔakɔ fam wɔ bɔne mu,
ɛyɛ w’asɛdeɛ sɛ wo de wo nsa bɛto wɔn kɔn mu na wo de
Nyankopɔn dɔ bɛma wɔn so. Na wo wɔ hen berɛ a Nyankopɔn
Aburuburo yii wo firii atɛkyɛmu? Ɛyɛwasɛdeɛ,m’adamfo.Wiase
yi rewu esiane ɔdɔ kakra a ɛhia nti. Ɔno…
74 Me pɛ sɛ mo hyɛ aboa yi nso, nso, saa aboa ketewa yi, na ɔyɛ
adwammaa a ɔyɛ komm ɛfiri sɛ wanyɛ…berɛ a wɔyaa no no,
wannya bi. Ɔne wɔn anham, ɛna wanni wɔn atɛm ɛna wankasa
antia wɔn, Wanyɛ saa. Berɛ a obi…Berɛ a wɔyaa no no, wannya
bi. Wammue N’ano.
75 Nanso wo deɛ ma obi nyɛ biribi ntia wo anaasɛ me, oh,
me, yɛpae te sɛ aponkyerɛnee a wamene etuoaboba, yɛhonhono
te sɛ—te sɛ dabodabo dada. “Mereka akyerɛ wo seesei ara, sɛ

ɔtia me nan so saa bio a, merensane nkɔ saa asɔre no mu bio.
Daabi, owura! Nhyira nka Onyankopɔn! Halleluya! Nazariinfoɔ
no bɛgye me, Pilgrim Holiness, wɔbɛgye me. Halleluya. Ɛnsɛ sɛ
me yɛ saa bio.” Ne nyinaa yɛ, Aburuburo no Atu kɔ.
76 “Mo nim biribi? Sɛ saa nyaatwomni dada no kɔ saa asɔre no
a, merenkɔ bio. Nhyira nka Onyankopɔn, merenyɛ da!” Sɛ saa
adeɛ no bɔ wo a, saa pataku hunahunafoɔ no, Aburuburo no tu
kɔ. Nokorɛ. Afei na HonhomKronkron no kɔ.
77 Afei na wo nhunu ade korɔ a ayɛ wo. Wo nhunu ade korɔ a
ayɛ asafo no. Wo nhunu ade korɔ a ayɛ wo. Adɛn nti na wo nni
nkonim sɛdeɛ na wo die no? Wasesa wo su. Wabɛyɛ abirekyire
sɛ anka wobɛyɛ adwammaa no. Wabɛyɛ biribi foforɔ a ɛnyɛ
adwammaa.
78 Ɛsɛ sɛ wonya saa ɔdwoɔ Honhom paa no, “Ma Honhom
Kronkron no nni me kan baabiara. Onyankopɔn, me dɔ debɔneyɛ
ni biara, ɛmfaho ne baabi a wɔwɔ.” Sɛ baabi saa ba nipa akoma
mu a, afei na wobɛhunu sɛ biribi asi, wo kramu.
79 Mo ka sɛ, “Ɛyɛ, Onuabarima Branham, biribi wɔ hɔ a
yɛbɛtumi ayɛ afa ho?” Aane, wo deɛ bɛyɛ adwammaa, ne nyinaa
ne no. Mo ka sɛ, “Ɛyɛ, Onuabarima Branham!”
80 Me hyiaa awuraa kumaa bi adano anadwo bi, wɔ Shreveport.
Me ne Billy kɔɔ baabi sɛ yɛbɛnya paanoo a biribi hyɛ mfinimfi
berɛ a ɔsom no baa awieɛ no. Ɔbaa kumaa hoɔfɛfoɔ bi baa hɔ,
ebia abaayewa kumaa, anaasɛ ebia mfirinhyia aduonu anaasɛ
biribi te saa, wasiesie ne ho kama. Ɔtenaa ase. Me hunuu sɛ
ɔrekɔso hwɛ saa kwan yi so. Me kɔɔso ara didiiɛ. Simma kakra
akyi no awuraa no baa mu. Ɔkaa sɛ, “Ɛte sɛn?” Me kasa kyerɛɛ
no. Na me hunuu sɛ awuraa no yɛ Onuabaa Davis a ɔwɔ aseɛ hɔ
no. Na ɔno ɛne awuraa foforɔ a ɔwɔ Life Tabernacle, na me nim
wɔn yie, ɔbaae bɛkasa kyerɛɛ me, ɔkɔɔso. Afei awuraa kumaa no
a ɔte yɛn anim no, ɔkaa sɛ, “Onuabarima Branham, anadwo yi
na Nkransɛm no yɛ kama.”
81 Me kaa sɛ, “Wo ho te sɛn, onuabaa?” Me kaa sɛ, “Meda wase,
pii.” Name kaa sɛ, “Wo kɔ asɔre wɔ Life Tabernacle?”
82 Ɔkaa sɛ, “Me yɛ.” Ɔkaa sɛ, “Wo nim, Onuabarima Branham,
anka mɛtumi ato dwom wɔ nnwomtofoɔ kuo no mu, nanso wɔde
akwansideɛ aba mu.” Ɔkaa sɛ, “Manya, oh, ɛnne nteteɛ mfie pii,
ɛne biribiara.” Ɔkaa sɛ, “Me nko ara meto ɛna me to ahodoɔ pii.”
Ɔkaa sɛ, “Nanso me—mantumi anto dwom, ɛfiri sɛ wɔde—wɔde
akwansideɛ ato hɔ sɛ ‘ɔbaa biara a wakeka n’anim rentumi nto
dwom—dwomwɔ nnwomtofoɔ kuo nomu.’”

Me kaa sɛ, “Ɛyɛ, nhyira nka Onyankopɔn mma Life
Tabernacle!”
83 Ɔkaa sɛ, “Ɛyɛ, me kakyerɛ wo, Onuabarima Branham,” ɔkaa
sɛ, “Me yɛ Kristoni.”



16 ASƐM A WAKA NO

84 Me kaa sɛ, “Ɛnneɛ, onuabaa, kɔ fie na kɔ hohoro w’anim,
anaa sɛ adeɛ biara wo bɛyɛ.” Me kaa sɛ, “Woreka akyerɛ me
sɛ wobɛma biribi ketewa bi te sɛ wo de saa adeɛ no reka
w’anim…”
85 Na mɛtumi akyerɛ wo sɛ ɛyɛ nokorɛ sɛ saa adeɛ no firi
bonsam. Mɛtumi akyerɛ wo sɛ ɛyɛ nokorɛ sɛ biribiara nni
hɔ wɔ…N’ahyɛaseɛ no firi abosonsom mu. Na mprɛ dodoɔ
a wo de bi yɛ w’anim no, ɛyɛ abosonsom ahyɛnsoo. Afei, me
firi Abibiman mu na maba, na makɔ Hottentot kwaeɛ mu na
mahunu baabi a asomkaa, baabi a saa nnoɔma no nyinaa firi
ba, ɛne yeinom, agudeɛ pii kyekyere wɔn kɔn ho ɛne asoo mu
ɛne biribiara, baabi a ɛfiri ba. Ɛyɛ abosonsomfoɔ. Na Twerɛ
Kronkron no mpɛ sɛ Okristoni bɛyɛ bosonsomni. Na wo mpɛ
sɛ…Menka sɛ wo yɛ bosonsomni esiane sɛ wo yɛ yei nti, na
mmom wo reyɛ wo ho sɛ ɛmu baako. Ɛfiri sɛ wo hwɛfoɔ no anka
Nokorɛ no ankyerɛ wo. Twerɛ kronkron no kaa saa.
86 Na afei wo ka sɛ, “Onuabarima Branham, me dwene sɛ sɛ me
nya nwin tiatia a, ɛma me ho dwo me ɛne biribiara te saa.” Ɛyɛ
nokorɛ, nanso sɛ wo nya nwin tenten a anka wo ho bɛdwo wo
paa. Wobɛyi ne nyinaa afiri wo kɔn akyi, na wakyekyere agu wo
tiri so na wayɛ no yie.
87 Adɛn, wo nim deɛ Twerɛ Kronkron no kaaɛ? Sɛ ɔbarima wɔ
ho kwan sɛ ɔgyae ne yere na ɔgye awaregyaeɛ firi ne hɔ sɛ ɔtwa
ne tiri nwin a. Sɛ ɔtwa ne tiri nwin a, ɛkyerɛ sɛ ɔnni nokorɛ mma
no. Twerɛ Kronkron no na ɛkaa saa, 1 Korinto 12, hwehwɛ mu
sɛ Ɛnyɛ nokorɛ a. Ɔno saa…Ɔbaa a ɔtwa ne tiri nwin no ɔnni
ne tiri nni, a ɛyɛ ne kunu. Na sɛ ɔnni anidie a, ɛsɛ sɛ wɔgyae
no na ɔfiri ne ho. Ɛyɛ nokorɛ. Nanso, hwɛ, ɔhwɛfoɔ no nka saa
nnoɔma yinomnkyerɛmo. Na ɛno nti namo yɛ deɛmo yɛ no. Na—
na ɔbarima no, Twerɛ Kronkron no kaa sɛ…
88 Ɛnkyɛree wɔ ha obi twerɛ baae na ɔkaa sɛ, “Onuabarima
Branham, ɔno—saa ntadeɛ yeinom a mmaa no wɔ no,” ɔkaa sɛ,
“adɛn, ɛyɛ adeɛ a…ɛyɛ den sɛ wobɛnya ntadeɛ yinom bio, na ne
nyinaa bɛyɛ sɛ Kristofoɔ mmaa bɛhyɛ saa dacrons, nylons, anaa
deɛ ɛte saa biara?”
89 Me kaa sɛ, “Hwɛ, onuabaa, adeɛ baako bi wɔ ho. Nokorɛ
baako a ɛwɔ mu ni. Wo bɛtumi ayɛ yei: sɛ worentumi ntɔ bi a,
wɔtɔn afidie a wɔde pam atadeɛ, wo bɛtumi apam bi.” Me kaa
sɛ, “Ɛyɛ nokorɛ. Yɛrema no ayɛ sɛ…” Me gyedi…Wo nim, deɛ
ɛwɔ w’akoma mu na ɛyi ne ho adi. Deɛ wo yɛ ɛne deɛ wo kyerɛ,
ɛno na ɛkyerɛ deɛ ɛwɔ wo mu.
90 Ɛno nti na yeinom nyinaa ahunahuna ɛne akasakasa ɛne
nsekuro, ɛne—ɛne amfa amfiri, ɛne deɛ ɛrekɔso asafo no mu, ɛno
ne deɛ ɛtete asafo no mu. Ɛno kyerɛ sɛ bonsam aba mo mu, na
ɛno kyerɛ sɛ Honhom Kronkron no afiri mo ntam. Afei, me nim
sɛ ɛno te sɛ worenane tar afiri mo mu bi mu, nanso ɛsɛ sɛ ɛyɛ saa.
Ɛsɛ sɛ! Ɛno nti na wɔkaaeɛ; ɛnyɛ sɛ nyansafoɔ, ɛnyɛ sɛ wɔn ho yɛ

fɛ; mmom sɛ wɔbɛka baabi a ɔhaw no wɔ akyerɛ wo, ɛfiri sɛ da
bi merekɔ gyina na mayi ano ama wo. Na deɛ nti a wo yɛ wadeɛ
saa ɛne kwan a wo fa so yɛ, ɛno na ɛkyerɛ deɛ wo yɛ. Sɛ wo wɔ
abufuo dada bi a ɛtu pono nsa biribi kakraa bi mu a, na wofiri ha
na wo kɔ so, anaasɛ wo feefee nsɛm mu, anaa sɛ ahuhusɛm ɛne
nnoɔma a ɛtete saa, ɛno kyerɛ baabi a ɛfiri ba.
91 Afei adeɛ baako pɛ na wo bɛyɛ, yi saa adeɛ no firi hɔ, na
Aburuburo no bɛsane aba wakomamu. Berɛ a ɔgyaee aburuburo
no firii hyɛn nomu no, ɔsanee n’akyi. Nanso ɔbaae bɛbɔɔ hyɛn no
pono no mu kɔsii sɛ Noa maa no baa mu. [Onuabarima Branham
bɔ asɛnka pono no so—Ɔs.] HonhomKronkron nowɔ ha. Honhom
Kronkron no pɛ sɛ ɔba mu. Ɛno nti na ɛnnɛ, Honhom Kronkron
no, Ɔnfirii wo nkyɛn afebɔɔ. Ɔte abɔntene hɔ wɔ dua bi mman so
baabi, asiesie Ne ho sɛ ɔbɛtu aba wo mu, na wama wo ɔdɔ ɛne
asomdwoeɛ ɛne anigyeɛ te sɛ deɛ na wo wɔ kane no. Aane, Ɛyɛ.
Wasiesie ne ho sɛ ɔbɛyɛ. Ɔpɛ sɛ ɔyɛ. N’ani agyina sɛ ɔbɛyɛ. Nanso
wo mpɛsɛ Ɔbɛyɛ!
92 Afei, ɛnyɛ mo ahɔhoɔ na merekasa akyerɛ mo. Me nnim
deɛ mo hwɛfoɔ…Merekasa akyerɛ Branham Tabernacle foɔ.
Merenkasa nkyerɛmo amo firi asafo foforɔmu.Merekasa akyerɛ
Branham Tabernacle foɔ. Ɛno ne asɛm a ɛwɔ ha.
93 Ɛno ne adeɛ a ɛma Aburuburo no tu kɔ. Ma obi mfiri biribi
ase wɔ asafo no mu, na adeɛ a ɛdikan, “Oh, saa na ɛteɛ? Oh,
ɔyɛɛ…? Wo nkyerɛ saa?” Ɛhɔ ara na Honhom Kronkron no
kɔ, ɔtu kɔ. Ɔrentumi ngyina saa honhom no ano. Berɛ a saa
adwammaa su no afiri wo mu no, ɛnneɛ na Honhom Kronkron
no kɔ. Ɛyɛ nokorɛ. Na ɛno ne asɛm a ɛwɔ hɔ ɛnnɛ. Ɛno ne deɛ nti
a nnipa no wɔ tebea a wɔwɔ mu no, ɛfiri sɛ wama honhom a ɛnyɛ
papa aba wɔn akoma mu, aba wɔn bra mu. Afei ɛno ne deɛ nti a
yɛanya…
94 Twerɛ Kronkron no kaa sɛ ɛno nti na ayarefoɔ pii ɛne wɔn a
wɔwɔ amaneɛ pii wɔ yɛn ntam, ɛyɛ saa nnoɔma no nti. Ɛsɛ sɛ yɛ
dwo. Ɛsɛ sɛ yɛyɛ asomdwoeɛ. Ɛsɛ sɛ yɛyɛ adwammaa, sɛdeɛ ɛbɛyɛ
a Aburuburo no bɛtumi atena yɛn nkyɛn.
95 Afei, kae, Aburuburo no bɛba. Ɔkaa sɛ, “Oh, Onuabarima
Branham, mɛnka nkyerɛ me sɛ menyaa Honhom Kronkron no
da. Halleluya! Ɛfam, anadwo baako bi, oh, berɛ a Ɔbaa mu no,
me tumi nantee…” Nokorɛ, na ɛyɛ Ɔno! “Oh, me nyaa atenka
papa, me nyaa atenka sɛ anka mɛtumi anya anomaa biara afiri
dua no so na ma bam no na ma dɔ no. Me nkurɔfoɔ trimuɔdenfoɔ
a wayɛ me bɔne paa no, me nyaa atenka sɛ mɛtumi de me nsa ato
wɔn kɔn mu na m’abam wɔn. Oh, Onuabarima Branham, sɛnea
me nyaa atenka!”Nokorɛ, na ɛno yɛHonhomKronkron no.
96 Nanso, mo ahu, deɛ nti Wantumi antena. Na wo yɛ
adwammaa; nanso berɛ awo bɛyɛ pataku no, Ɛsɛ sɛ Ɔtu kɔ. Biribi
bɔne biara nyɛɛ—nyɛɛ—nyɛɛAburuburo no; ɛyɛwo, ɛne…wona
wo maa saa honhom no baa wo nkyɛn. “Me na me maa no baaeɛ,

Onuabarima Branham?” Aane, berɛ a wo kɔ tiee saa nsekuro no,
berɛ a wo tiee saa atorɔ no, berɛ a wo kɔ kaa sɛ, “Ɛyɛ, me wɔ
ho kwan!”
97 Wo nni ho kwan! Wɔtɔɔ wo aboɔden, saa boɔ no yɛ
OnyankopɔnBa noMogya a ɛsomboɔ no.Wo nni hommara kwan.
Halleluya! Akwanya a wo wɔ, yɛ, bra Asutire a Mogya a wɔtwe
firii Emmanuel Ntini mu ayɛ no ma no, adebɔneyɛfoɔ bɛhyɛ aseɛ
a, wɔn afɔbuo nkekaeɛ nyinaa firi wɔn so. Aane, owura. Ɛno ne
akwanya a wo wɔ, ɛyɛ wo pɛ, a wagyae mu ama Onyankopɔn, na
afei Onyankopɔn di wo kan firi hɔ. Ɛno na ɛde nhyiamu pii ba…
Ɛno na ɛde nnoɔma nwanwasoɔ pii ba. Honhom Kronkron no
bɛkɔ baabi, Honhom Kronkron no kaa sɛ, “Yei nyɛ nokorɛ. Gyae
nhyiamu no, kɔ nohoa.”Mɛ gyae, nso, onuabarima, akɔ anim. Ɛyɛ
nokorɛ, ɛfiri sɛ ɛsɛ sɛ Onyankopɔn Honhom na ɛdi wo kan. Na
kwan baako a Onyankopɔn Honhom bɛdi wo kan, yɛ sɛ wo bɛ
dwoɔ, na wo nnim hwee.
98 “Oh,” wo dwene sɛ, “Me nim nnoɔma pii.” Aane, wo de
w’adwene ayɛ adwuma ara sɛ ɛno ara rentumi nyɛ adwumampo.
Wo nim nwoma nyinaa ɛne anoyie no nyinaa, ɛne Hela no nyinaa
ɛne Hebrew no nyinaa, na wo nni baabi de ma Aburuburo no sɛ
ɔntena. Ɛyɛ nokorɛ. Nanso wo nim ne nyinaa, afei Aburuburo no
rentumi nni kan, ɛfiri sɛ wo nim pii dodo.
99 Adwammaa no mpere sɛ ɔnim biribi. Ɛsɛ sɛ ɔnya obi foforɔ
di n’anim. Animuonyam! Ɛne no. Ɔnnim biribiara! Amen. Adeɛ
ame nim, yɛ, Kristo Yesu wui de gyee me nkwa.
100 Na abranteɛ bi nam California, a ɔwɔ nsɛnkyerɛneɛ wɔ
n’anim, a ɛka sɛ, “Me yɛ gyimifoɔ de ma Kristo,” ɛna n’akyi
ka sɛ, “Hwan gyimifoɔ ne wo?” Ɛyɛ nokorɛ. Bɛyɛ gyimifoɔ,
ma wiase, sɛdeɛ Honhom Kronkron no bɛtumi adi wo kan,
ɛfiri sɛ Onyankopɔn mma mmarima ne mmammaa no Honhom
Kronkron na ɛdi wɔn kan. Romanfoɔ 8:1, kaa sɛ, “Afɔbuo biara
nni hɔ de ma wɔn a wɔwɔ Kristo Yesu mu, a wɔnnante honam
mu, na mmom Honhom mu,” wɔnnante sɛ pataku, na mmom
Aburuburo. Amen.
101 Doc na ɔto dwom bi, “Da biara fa ɔdɔ hyɛ me kwan so mma,
berɛ a me ne Ɔsoro Aburuburo no nam; ma me mfa nnwom ɛne
sereɛ nante aberɛ biara, da biara fa ɔdɔ hyɛ me kwan so mma.”
Asomdwoeɛ da bɛn nie de ma Branham Tabernacle, anaasɛ asafo
biara anaasɛ baakofoɔ biara, berɛ a wɔbɛpo wɔn faahodie, abɛyɛ
adwammaa.

“Asɛmmisa no ne sɛn, Onuabarima Branham?”
102 Sane wakyi bɛyɛ adwammaa, sane wakyi bɛyɛ obi a ɔdwoɔ,
sane wakyi na yɛ sɛ wo nnim hwee, sane wakyi na brɛ wo ho
ase ma Kristo. Mmpre wo ho, mmpre wo ho nyɛ sɛ wonim biribi.
Nante ɔdwoɔ mu, dinn, ahobraseɛ mu, bɔkɔɔ, na Aburuburo no
bɛdi wo kan. Nanso berɛ biara a wo hwɛ…wo kɔ tie saa nsekuro
no, berɛ biara a wabufuo kɔ soro no, berɛ biara wodwene sɛ wo

wɔ akwanya de yɛ yei na wo yɛ sei, Aburuburo no Tu firi hɔ kɔ.
Afei na wo nni No bio. Afei, anɔpa yi ɔne wo ntam nnware koraa,
asafo. Ɔte abɔntene hɔ wɔ asomdwoeɛ mman bi so, retwɛn sɛ wo
su bɛsesa. Amen.
103 Deɛ wo hia no ɛnnɛ yɛ sɛ wo de wo pɛ nyinaa bɛma, sɛ wo
bɛma Onyankopɔn de wo ato fam na watwitwa wo pɛ nyinaa
afiri wo ho. Amen. Wo bɛtumi adwene ho sɛnea adwammaa
kumaa bi, nwii nyinaa—nyinaa sensɛne ne ho? Ɛyɛ ne pɛ.
Aane. [Onuabarima Branham sua adwammaa a ɔregye ahomee
ntɛmntɛmso—Ɔs.] Wabrɛ, na afei wada pono a wɔtwitwa ne ho
nwii no so. Wɔnim deɛ ɛyɛ paa ma no. Wɔgye ne pɛ nyinaa firi ne
nsam na wɔtwitwa ne nyinaa, sɛnea ne ho tɔ no na ne mu yɛ hare
fa. Me, me, nani gye, na ɔhurihuri na ɔdi ahurisie kɛse. Aane,
owura. Sɛ wo bɛgyae wo pɛ mu a, deɛ wo bɛnya ne no. Nanso
ɛsɛ sɛ wo gyae wo pɛ mu na wo ma Nyankopɔn Asɛm no twitwa
wiase nyinaa firi wo ho, yi wiase su nyinaa firi hɔ, na wo bɛyɛ
abɔdeɛ foforɔ wɔ Kristo mu.
104 Berɛ bi a atwam wɔ ha, wɔ Abibiman mu, na merekasa
akyerɛ—akyerɛ ɔhoteni panin bi. Ɔkaa sɛ, “Onuabarima
Branham, me nim sɛ wo gye nyankomatumi di.”

Me kaa sɛ, “Nokorɛ, me nuabarima.”
105 Ɔkaa sɛ, “Mfie pii ni a na me dwene sɛ me yɛ obi.” Ɔkaa
sɛ, “na me dwene sɛ me yɛ Kristoni paa.” Na ɔkaa sɛ, “Afei
wɔ yɛn asafo mu no…Na ɛsɛ sɛ me foro bepɔ bi, baabi a
me gyaa me kaar kumaa bi.” Na ɔkaa sɛ, “Na ɛsɛ sɛ me foro
bepɔ bɛyɛ, oh, basafa ahammiɛnsa anaa sɛ ahannan, na me faa
wiram ɛne nnoɔma, a mereforo kɔ soro.” Na ɔkaa sɛ, “Yɛbɛyɛ
mpaebɔ nhyiamu wɔ hɔ.” Na ɔkaa sɛ, “Na medwene sɛ me yɛ
Kristoni paa.” Ɔkaa sɛ, “Me nim Twerɛ Kronkron no nyinaa.
Masua Hebrew no nyinaa. Masua Asɛmfua dinbɔ no nyinaa yie.”
Na ɔkaa sɛ, “Obiara a ɔba me hɔ no, mɛtumi” [Onuabarima
Branham bɔ ne nsa ano—Ɔs.] “akasa akyerɛ wɔn afa Twerɛ
Kronkron no ho te sei. Na me nim deɛ merekasa afa ho.” Ɔkaa
sɛ, “Anadwo baako bi na merekɔ asɔre. Na akasakasa pii akɔso
wɔ yɛn asafo no mu.” Ɔkaa sɛ, “Na fekuo kakra tia wɔn ho. Wo
nim sɛnea ɛteɛ.”

Me kaa sɛ, “Aane, owura.”
106 Ɔkaa sɛ, “Mereforo bepɔ no, na merenante, na mpofrim
menyaa atenka bi sɛ obi di makyi.” Na ɔkaa sɛ, “Me yɛɛmadwene
sɛ mɛtwɛne kakra ama oni korɔ, ama no abɛto me, na makasa
akyerɛ wɔn kakra berɛ a yɛnam kwan no so no.” Mo nim, ɛyɛ
biribi papa, wo deɛ twɛne kakra. Na ɔkaa sɛ, “Berɛ a mereforo
bepɔ no,” ɔkaa sɛ, “Maforo. Ɔbarima bi foroo bepɔ no,” na ɔkaa
sɛ, “Ɔwɔ boa bi da Nakyi a ɛso sene Ɔbarima no pii.” Na ɔkaa
sɛ, “Ɔrehome ntɛmntɛmso ɛna ɔrehu mframa, ɛna ɔretu ne nan
ntiantia, rebɔ mmɔden sɛ ɔbɛforo. Na me kaa sɛ, ‘Onua, Mɛtumi
aboa Wo de adesoa yi aforo bepɔ yi?’ Ɔkaa sɛ, ‘Daabi, ɛsɛ sɛ me

soa.’” Ɔkaa sɛ, “Me hwɛɛ Ne nsa,” ɔkaa sɛ, “Me hunuu sɛ afei
ɛyɛ anisoadehunu. Ɔwɔ etwa wɔ Ne nsa mu.” Ɔkaa sɛ, “Me hwee
fam, ɛna me kaa sɛ, ‘Awurade, Woresoa wiase bɔne wɔ saa bɔtɔ
yi mu?’ Ɔkaa sɛ, ‘Daabi, Meresoa wo deɛ. Mede wo reforo bepɔ
no, sɛ deɛ ɛbɛyɛ a wobɛtumi aforo.’”
107 Saa na ɛteɛ. Sɛ yɛbɛhwɛ yɛn ho a, yɛbɛhunu sɛ Ɔso yɛn
deɛ. Ɛmma wo nyɛ kumaa bi? Yɛn atirimuɔden, bɔne akoma, sɛ
yɛbɛtumi ayɛ nti!
108 Berɛ bi a atwamwɔ hame kɔɔ ahayɔ. Sɛdeɛmo nim no, m’ani
gye ahayɔ ho. Na otirimuɔdenfoɔ bi wɔ saa ɔman no mu, na ɔyɛ
otirimuɔdenfoɔ. Na ɔtaa goro me ho ɛfiri sɛ na menkum ɔforoteɛ
bedeɛ ne ne ba. Me kaa sɛ, “Ɛyɛ atirimuɔdensɛm.” Me kaa sɛ,
“Adɛn nti na wonyɛ sɛdeɛ woteɛ, bɔmɔfoɔ papa na wo nkum
ɔforoteɛnini a wanyini a ɛnkyɛreɛ na wawuo? Onyankopɔn de
wɔnmaa yɛn. Gyaemaamefoɔ awɔnyiniiɛ ɛne nnoɔma…”
109 Ɔkaa sɛ, “Ah, wo yɛ ɔsɛmpakani, a wakoma-ɛyɛ mmerɛ!”
Ɔkɔɔso kaa saa kyerɛɛ me.
110 Me kaa sɛ, “Afei, hwɛ, sɛ ɛkɔm de me ɛna me pɛ saa ɔforoteɛ
mma no bi a, me gyedi sɛ anka Onyankopɔn bɛma me anya bi.
Nanso woreto no tuo de akyerɛ sɛ woyɛ nyansafoɔ,” ɛyɛ, ɔbɛnya
lɔre kɛseɛ mma. Na ɔkɔ frɛɛ no, biribi te sɛ abɛn, na ɔtumi hu
saa abɛn no na ɛgyegye te sɛ ɔforoteɛ ba no na ɔrefrɛ. Dakro bi na
yabomwɔwiram.Memaa n’ani wuui, me kaa sɛ, “Mani bɛwume
ho.” Ɔkumm ɔforoteɛ mma no nwɔtwe anaa sɛ du berɛ baako, sɛ
ɔbɛtumi a, ayɛ ɛne biribiara, sɛdeɛ ɔbɛyɛ nyansafoɔ, ebia ɔbɛtwa
nasrɛ mmienu no na wagya deɛ aka no hɔ. Me kaa sɛ, “Ɛnsɛ sɛ
anka wo yɛ saa.”

“Ah,” ɔkaa sɛ, “mo asɛmpakafoɔ deɛmo akoma-ɛyɛmmerɛ!”
111 Da koro bi ɔkaa akyire wɔ wiram, ɔfaa saa abɛn yi na ɔteam,
na ɛgyegyeeɛ te sɛ deɛ ɔforoteɛba na ɔresu. Ɔyɛɛ saa pɛ, ɔforoteɛ
bedeɛ fɛɛfɛ bi yii ne tiri puee, a ɔrehurihuri ba. Wobɛtumi ahu
nani kɔkɔɔ kɛseɛ. Ɛyɛɛ no nwanwa. Na ɔrehwehwɛ ne ho hyia.
Ɔbɔmmɔfoɔ no sɔree, faa ne tuo sɛ ɔreto abɔ ɔforoteɛ bedeɛ
no. Na ɔforoteɛ bedeɛ no hunuu ɔbɔmmɔfoɔ no. Nanso, wo nim
biribi, saa ɔforoteɛ ba no nteamu no nti, wanhunu etuo no. Na
ɔrehwehwɛ ne ba no; na ɔwɔ amaneɛ mu. Wo nim, saa baatanyɛ
ɛne ɔbaatan dɔ a ɔdaa no adie no, sɛ ɔbɛhyia etuo no, owuomu, na
rehwɛ etuo no ano.Wo nim biribi, na deɛ ɔdaa no adi no so ara sɛ,
ɛmaa n’ani baa ne ho so, na ɔtoo ne tuo no too fam! Ɔtuummirika
kɔɔ nakyi ɛna ɔbaree me, ɔkaa sɛ, “Billy, bɔ mpaeɛ ma me, deɛ
manya no dɔɔso!” Berɛ a ɔhunuu saa ɔbaatan akokoɔduru a ɔdaa
no adi no!
112 Oh, sɛ wiase bɛhunu Onyankopɔn dɔ a wɔayi no adi a, ɛne
akokoɔduru a ɛwɔ nnipa akoma mu a, hwɛ nsonsonoeɛ a ɛbɛyɛ.
Sɛ yɛma Onyankopɔn Aburuburo no ba yɛn akoma mu na ɛberɛ
yɛn ase a, ɛbɛ ma y’adwo.



ASAFO NO ƐNE NE TEBEA 21

113 Ɛwɔ saa wura mu hɔ, na me gyina hɔ rebɔ mpaeɛ ama saa
abarimaa no, me dii no kan kɔɔ Awurade Yesu nkyɛn. Ɛfiri hɔ
rekɔ no, ɔyɛɛ nnipa papa, ɔbɔmmɔfoɔ a ne ho te.
114 Nokorɛ, na n’adwene yɛ no sɛ ɔwɔ akwanya, sɛ ɔbɛyɛ deɛ ɔpɛ.
“Ɔba baabi amewɔ no a, ɔdi me alfalfa wɔ hɔ sɛ ɔpɛ a.”
115 Me kaa sɛ, “Ɛyɛ nokorɛ, nanso ɛnyɛ nnipa su sɛ wo yɛ saa.”
Ɛsɛ sɛ wo gyae wo pɛ mu. O Nyankopɔn, hu yɛn mmɔbɔ, na
yɛntumi nyɛ saa.
116 Berɛ bi a atwam wɔ ha, wɔ, oh, ɛbɛyɛ mfie ɔha a atwam, na
Kristoni kɛseɛ bi tenaa ase wɔ United States anafoɔ atɔeɛ. Na ne
din de Daniel Curry, ɔbarima nwanwasoɔ, ɔbarima a ɔsɔ nyame
ani, ɔbarima hoteni, Kristoni mapa, ɔbarima a obiara dwene ne
ho, onipa nwanwasoɔ te sei. Na asɛm no ɛne sɛ, sɛ ɔwui anaasɛ
ɔdaaeɛ, ɛna ɔkaa sɛ…berɛ a ɔkɔɔ Soro no, saa na ɛteɛ, berɛ a
ɔwuiɛ no. Na berɛ a ɔduruu ɛpono fɛɛfɛ no ano no, ɔhwɛfoɔ no
baa ɛpono no ano, ɛkaa sɛ, “Wo ne hwan?”
117 Ɔkaa sɛ, “Me ne ɔsɛmpakani no, Daniel Curry, Manya akra
mpemmpem ama Kristo. Na me yɛ…Me pɛ sɛ me ba mu anɔpa
yi. Me bra akwantuo aba awieɛ wɔ asase so, me nni baabiara a
mɛkɔ seesei.”
118 Saa kwan yi so na anɔpa bi ɛbɛba wo so, ɔdebɔneyɛni. Saa
kwan no so na ɛbɛba wo so, okyirisanfoɔ. Saa kwan no so na
ɛbɛba wo so wo a w’aho Honhom Kronkron no werɛ afiri wɔn
so, wɔnyɛ bɔkɔɔ ɛne ahummɔborɔ bio. Mfie pii ni wonsuu da.
Wonfɛre adeɛ, na menim berɛ ko. Ahobraseɛ nyinaa afiri hɔ.
Nokorɛ. Nanso ɛbɛba wo pono ano anɔpa yi mu baako. Na sɛdeɛ
Honhom Kronkron bɔkɔɔ yi ba na ɔbɔ mu no, adɛn nti na wo
mma No mma mu?
119 Enti berɛ a Daniel Curry baa hɔ wɔ—wɔ—wɔ pono no ano no,
wɔkɔɔ mu, ɛkaa sɛ, “Yɛbɛhwɛ sɛ wo din wɔ ha a.” Wɔ hwehwɛɛ
baabiara, wɔanhunu din biara. Ɔkaa sɛ, “Daabi, Daniel Curry
biara nni ha.”
120 “Oh,” ɔkaa sɛ, “nokorɛ ni!” Ɔkaa sɛ, “me yɛ ɔsɛmpakani.”
Ɔkaa sɛ, “manya akra pii ama Kristo.” ɔkaa sɛ, “Mabɔ mmɔden
sɛ mɛyɛ biribi a ɛyɛ.”
121 Ɔhwɛfoɔ no kaa sɛ, “Owura, ɛyɛ me ya sɛ mereka akyerɛ wo,
mmom Daniel Curry biara nni ha.” Ɔkaa sɛ, “Mɛkyerɛ wo deɛ
wobɛtumi ayɛ.” Ɔkaa sɛ, “Yɛnni ho kwan sɛ yɛbɛhwɛ w’asɛm no
wɔ ha.” Ɔkaa sɛ, “Nanso wo pɛ sɛ wo srɛ w’asɛm no? Wobɛtumi
asrɛ no wɔ Atemmuo Adwa Fitaa no anim, sɛ wo pɛ a.” Nanso
ɔkaa sɛ, “Yɛnni ahummɔborɔ wɔ ha de ma wo, koraa, ɛfiri sɛ
yɛnni wo wɔ ha. Ahummɔborɔ biara nni hɔ ma wo.” Ɔkaa sɛ,
“Wo pɛ sɛ wo srɛ w’asɛm no?”

Ɔkaa sɛ, “Owura, deɛn bio na mɛtumi ayɛ gyesɛ me srɛ
m’asɛm no?”

122 Ɔkaa sɛ, “Ɛyɛ, afei, wobɛtumi akɔ Atemmuo Adwa Fitaa no
anim na wasrɛ w’asɛm no wɔ hɔ.”
123 Daniel Curry kaa sɛ ɔnyaa atenka sɛ ɔnam ahummuwɔ baabi
bɛyɛ dɔnhwere. Ɔkaa sɛ ɔbɛduruu baabi, ɛyɛɛ hann, hann, hann,
hann. Ɔkaa sɛ, ɔrekɔ akyiri no, na ɛreyɛ hann. Ɛyɛ mprɛ ɔha,
mprɛ apem hann sene sɛdeɛ owia hyerɛn. Na ɔkaa sɛ na ne ho
rewoso, woso. Na ɔkaa sɛ, berɛ a ɔduruu saa Hann no nfimfini
no, ɔtee sɛ Ɛnne bi kaa sɛ, “na wo yɛ pɛ wɔ asase so?” Ɛfiri puee
a—a Hann no mu.

Ɔkaa sɛ, “Daabi, namenyɛ pɛ,” me howosooe.
Ɔkaa sɛ, “Wo ne obiara dii no nokorɛ mu?”

124 Ɔkaa sɛ, “Daabi.” (Ɔkaa sɛ, “nnoɔma kakraa bi abamadwene
mu a manni nokorɛ wɔ ho.”) Ɔkaa sɛ, “Daabi, me—me—me susu
sɛ manni nokorɛ.”

Ɔkaa sɛ, “Wo kaa nokorɛ wɔ asɛm biara mu, wɔ w’abrabɔ
mu?”
125 Ɔkaa sɛ, “Daabi. Me kae nnoɔma bi a me kaaeɛ, na ɛmu da
hɔ…na ɛmunna hɔ.Ma—ma—ma—mamanyɛ nokwafoɔ paa.”
126 Ɔkaa sɛ, “Afei, wo faa biribi a na ɛnyɛ wo dea da, biribi, sika,
biribi foforɔ bi a na ɛnyɛ wo dea?”
127 Ɔkaa sɛ na n’adwene yɛ no sɛ asase so no na ɔyɛ papa, nanso
wɔbuu no fɔ. Ɔkaa sɛ, “Daabi. Daabi, me faa nnoɔma bi a na ɛnyɛ
me dea.”

Ɔkaa sɛ, “Ɛnneɛ na wo nwie pɛyɛ.” Ɔkaa sɛ, “Daabi, na me
nwie pɛyɛ.”
128 Ɔkaa sɛ simma biara na ɔrehwɛ sɛ nteamu bi bɛfiri saa Hann
kɛseɛ no baabi a Aburuburo no wɔ, “Wabu wo fɔ!” Ɔkaa sɛ, ɛhɔ
ara ɔtee Ɛnne bi wɔ n’akyi, a na ɛyɛ dɛ sene maame biara ɛnne
a wate da. Ɔkaa sɛ ɔdanee ne ho sɛ ɔrehwɛ. Na animu fɛɛfɛ a
ɔnhunuu bi da, ɛyɛ fɛ sene maame biara anim, na ɛgyina n’anim
yi. Na ɔkaa sɛ Ɔkaa sɛ, “Agya, Daniel Curry gyina maa Me wɔ
asase so. Ɛyɛ nokorɛ, na ɔnwie pɛ yɛ, nanso ɔgyina maa Me.
Ɔgyina maa Me wɔ asase so, afei Meregyina ama no wɔ Soro.
Fa ne bɔne nyinaa fa to Me so.”
129 Hwan na ɔbɛgyina ama wo saa da no, onuabarima, sɛ wo ho
Ne werɛ firi wo ho ɛnnɛ a? Me rentumi nka asɛm no bio. Yɛnsi
yɛn tiri ase.
130 Onyankopɔn Ɔdɔfoɔ, Adwammaa ɔdɔfoɔ a wowuiɛ, wo dwoɔ,
ahobraseɛfoɔ, wo mma wo ho soɔ. Nnomaa no wɔ prebuo, ɛna
sakramanwɔ bɔn, nanso naWo nni baabi, na, nanso, Animuoyam
Awurade ankasa no! Berɛ a wɔwoo woɔ no, wanya atadeɛ biara
anhyɛ Wo. O Onyankopɔn, afei papa bɛn na me ntadeɛ bɛyɛ me?
Papa bɛn na me kaar bɛyɛ me? Papa bɛn na efie fɛɛfɛ bɛyɛ me?
Papa bɛn na ɛbɛyɛwɔ saa da no?NaWonni adamfoɔ; obiara amfa
Wo adamfoɔ. Obiara ampɛ sɛ ɔbɛtene ne nsa aboa Wo. Wo kaa

sɛ saa da no Wo bɛka sɛ, “ɛkɔm dee Me, mo amma Me aduane.
Me daa adagya, mo amma Me atadeɛ anhyɛ.” Papa bɛn na deɛ
yɛwɔ nyinaa bɛyɛ yɛn wɔ saa da no, Awurade? Ma yɛn ngyina
mma Wo, na sɛ saa dɔn no duru na yɛnante ba N’Animpa mu a,
otumfoɔ no, ɔwɔ maa nyinaa no, omn-…O Onyankopɔ, sɛ yɛte
saa Aburuburo no nka, ɔde Ne ntaban no te akyire hɔ wɔ saa
Hann kɛseɛ no mu, Ɛbɛgyegye afa Ɔniawieɛ nyinaa mu. Berɛ, a
Wo te Hann mu!

131 “Berɛ a ɛsɛ sɛ me nko me gyina hɔ, me nuabarima nni hɔ, me
hwɛfoɔ nni hɔ, me maame nni hɔ, me papa nni hɔ, me yere nni
hɔ, me mma nni hɔ, O Onyankopɔn, afei deɛ na mɛyɛ, Awurade?
Deɛn na afei mɛyɛ? Na ebia ɛno bɛsi ansana na owia akɔtɔ
anadwo yi. Nanso deɛn na mɛyɛ? Deɛn na mɛtumi ayɛ? O Kristo,
Mɛgyina ama Wo seesei ara! Mɛyi me deɛ ɛnnɛ. Mɛgyae me
kasa nyinaa a ɛfa nnipa afoforɔ ho. Megyae m’abufuo nyinaa.
Mɛgyae ntawantawa a ɛda me ne obiara ntam. Mɛgyae biribiara.
Twitwa me ho, Awurade, fa deɛ me wɔ nyinaa. Wo deɛ fa me,
Awurade. Me—me—me pɛ sɛ me gyina W’anan mu. Me pɛ sɛ
wo twitwa me ho. Me pɛ sɛ pɛsɛmenkomenya nyinaa, ahomasoɔ
nyinaa, ntawantawa biara a ɛda me ne obiara ntam, yi ne nyinaa
firi me so. Afei me pɛ sɛ me gyina ma Wo, te sɛ adwammaa a
wɔatwitwa ne ho, anya ɔpɛ sɛ mɛgyae deɛ wɔfrɛ no asetena mu
anigyeɛ nyinaa mu, asa nyinaa, apontoɔ nyinaa, ntadeɛ dada a
ɛnyɛ nyinaa, anim keka, anokeka, mɔwerɛso keka, ntawantawa
biara a ɛda me ne obiara ntam a ɛsɛ wiase no. Wo kaa sɛ, ‘Mo
nyɛ te sɛ ewiase. Mo ne wiase mpo mmɔ. Mo mfiri wɔn mu!’ O
Onyankopɔn! Boa me, Awurade. Twitwa me ho ɛnnɛ. Fa me te sɛ
adwammaa na ma me nyɛ mmum, ma me mmue m’ano, menka
biribiaramfa ho, meregyina nawɔatwitwame ho.”

132 O Onyankopɔn, nsonsonoeɛ bɛn na ɛyɛ! Me kae berɛ a Wo
twitwaa me ho prɛko, faa me yere, m’abɔfra, me papa, ɛne me
nuabarima. Wo twitwaa me ho yie. Nso, wɔ m’akoma mu no,
na me nim sɛ me dɔ Wo. Sɛnea W’ahyira me! Sɛnea W’ayɛ me
adɔeɛ! Nea me teɛ nyinaa, nea mɛtumi ayɛ nyinaa, nea mɛyɛ pɛn
nyinaa, ɛyɛ Wo, Onyankopɔn, ɛyɛ Wo. Mepaemuka me mfomsoɔ,
mepaemuka deɛ mayɛ anaa sɛ deɛ madwene nyinaa. Twitwa me
ho, Awurade, me pɛ sɛ me yɛW’adwammaa.

133 Ɛnyɛ ɛno nko ara, Awurade, mmom fa obiara a ɔwɔ ha anɔpa
yi, odwan biara, ɛne wɔn a wɔpɛ sɛ wɔbɛyɛ odwan, twitwa wɔn
nyinaa ho, anɔpa yi, Awurade. Fa wɔn nan nkumaa no kyekyere
Asɛmpa dua no mu. Ma Honhom Kronkron no nni wɔn kan
nkɔ adwensakyera mu seesei ara, wɔnhunu sɛ wɔayɛ sɛ wɔmfa
Nyankopɔn ho. Na ma Ɔntwitwa saa memfaho no nyinaa, wiase
no nyinaa ɛne wiase nnoɔma no nyinaa. Wo deɛ twitwa ne nyinaa
anɔpa yi, Awurade, sɛdeɛ yɛbɛtumi agyina W’anim ɔdwoɔ ɛne
kommyɛ mu, te sɛ Akristofoɔ a wɔanya awo-foforɔ. Ma ɛnyɛ hɔ,
Awurade.

134 Me dɔ Wo. Me pɛ sɛ me kɔ, ɛmfa ho sɛ ewiem yɛ hye, sɛ me
wɔ ho atenka anaa sɛ me nni. Me pɛ sɛ me kɔ. Me pɛ sɛ me gyina
mma Wo, ɛfiri sɛ me pɛ sɛ Wo di m’asɛm saa da no, ka sɛ, “Ɛyɛ,
ɔgyina maa Me, seesei Mɛgyina ama no.” O Onyankopɔn, yɛ ma
yɛn ɛnnɛ.
135 Na berɛ a obiara asi ne tiri ase yi, na akoma biara abɔ ne mu
ase yi. Me nnim sɛ anɔpa yi obi wɔ ha a wahu sɛ wo bɔɔ mmɔden
sɛ wobɛfa wo ara wo kwan so, wo yɛɛ saa nnoɔma a na ɛnsɛ sɛ
wo yɛ, na wɔanya atenka anɔpa yi sɛ wo pɛ sɛ Awurade twitwa
wo ho, na wo ka sɛ, “Ɔnyɛ wo adwammaa ankasa,” wobɛma wo
nsa so. Nyankopɔn nhyira wo, awuraa. Nyankopɔn nhyira wo,
onuabarima. Nyankopɔn nhyira wo, onuabarima. Obi foforɔ nso
nka sɛ, “Twitwa me ho, Awurade, magyina hɔ. Me yɛ odwan.
Meremmue m’ano mpo, me pɛ sɛ Wo twitwa wiase nyinaa firi
me ho.” Nyankopɔn nhyira wo, onuabarima. Nyankopɔn nhyira
wo, awuraa. Nyankopɔn nhyira wo, ɔba abarimaa. Nyankopɔn
nhyira wo, awuraa. Nyankopɔn nhyira wo, onuabaa. “Twitwa
me ho, Awurade.” Onuabaa Gertie…[Sankubɔni no—Ɔs.] Na
Nyankopɔn nhyira wo, awuraa. Nyankopɔn nhyira wo, onuabaa.
“Twitwame ho seesei ara Awurade.Me—me pɛ sɛ ewiase nnoɔma
nyinaa…Me pɛ sɛ me gyina ma Wo anɔpa yi. Me pɛ sɛ me
gyina sɛ odwan a wɔatwitwa ne ho. Me pɛ sɛ wɔtwitwa wiase
nnoɔma nyinaa firi me ho. Me pɛ sɛ me yɛ Wo dea na Wo
yɛ me dea. Wo bɛgye me, Awurade, berɛ a ma ma me nsa
so akyerɛ Wo yi?” Nyankopɔn nhyira wo, awuraa. Nyankopɔn
nhyira wo, owura. Nyankopɔn nhyira wo. Nyankopɔn nhyira
wo, owura. Nyankopɔn nhyira wo, owura. Nyankopɔn nhyira
wo, awuraa. Nyankopɔn nhyira wo, awuraa, me hunu wo deɛ.
Nyankopɔn nhyira wo, me nuabarima. Nyankopɔn nhyira wo,
awuraa kumaa. Ɛyɛ papa. Nyankopɔn nhyira wo wɔ akyire
hɔ, maame. Nyankopɔn nhyira wo, onuabaa. Ɛyɛ nokorɛ, yɛ
nokwarefoɔ. “Me pɛ sɛ Onyankopɔn yi biribiara a ɛnte sɛ Ɔno
firi me ho, pɛsɛmenkomenya adwene a me wɔ, ɛnfameho biara a
me wɔ. Me pɛ sɛ Ɔtwitwa me ho nyinaa kɔsi aseɛ, anɔpa yi. Me
pɛ sɛ me yɛ te sɛ Ɔno. Me mfa ho sɛ ɛyɛ akwanya anaasɛ ɛnyɛ; me
nni akwanya biara. Akwanya baako na me wɔ, na ɛne, sɛ mereba
Ne hɔ. Ɔfa deɛ aka nyinaa.”
136 Debɔneyɛni bi wɔ ha a ɔmpaeemu prɛko mfaa Kristo da,
ɔnyaa nkwagyeɛ da, na wo pɛ sɛ wɔkae wo wɔ mpaebɔ yi mu
anɔpa yi, wo bɛma wo nsa so, adamfoɔ debɔneyɛni? Nyankopɔn
nhyira wo. Ɔfoforɔ mma ne nsa so, nka sɛ, “Kae me, Onuabarima
Branham. Me nyɛ Kristoni, ɛna me nnim berɛ ko a ɛsɛ sɛ me
kɔ hyia Onyankopɔn. Na me—me pɛ sɛ wɔkae me seesei ara
wɔ mpaebɔ asɛm mu, berɛ a wo rewie yi.” Ɛyɛ, wo bɛma wo
nsa so ama mabɔ mpaeɛ ama wo? Ɔhunu. Nyankopɔn nhyira
wo, awuraa kumaa. Nyankopɔn nhyira wo, awuraa. Nyankopɔn
nhyira wo, owura. Obi foforɔ nso, “Me pɛ sɛ me yɛ, me pɛ sɛ
ɔno…”

137 Dodoɔ sɛn na ɛwɔ ha a wɔasane wɔn akyi? “Oh,” wo ka sɛ,
“Me ngye saa nto mu, Onuabarima Branham.” Nanso, hwɛ, sɛ
saa Aburuburo bɔkɔɔ no afiri wo ho kɔ a, onuabarima, biribi
nkɔ yie. Biribi nkɔ yie berɛ a worentumi ne ɔfoforɔ ntena. Berɛ a
worentumi mfiri w’akoma mu paa mfa obiara mfomsoɔ nkyɛ no,
ɛmfa ho ne deɛ wɔayɛ anaa sɛ deɛ wɔaka, sɛ worentumi mfiri
w’akoma mu mfa mfomsoɔ nkyɛ a, Yesu kaa sɛ, “Sɛ wɔamfa
onipa biara mfomsoɔ ankyɛ no a, amfiri w’akoma mu a, saa nso
na wo Soro Agya mfa wo deɛ nkyɛ wo.”
138 Afei, sɛ ɛba sɛ, ewiem tebea hyehyeɛ yi, sɛ ɛba sɛ Onyankopɔn
bɛfrɛ wo ɛnnɛ a? Berɛ a Asutire abue wɔ hɔ yi, asafo asiesie
ne ho yi, Honhom Kronkron no te dan yi so, asiesie ne ho sɛ
ɔreba fam na wasane aba w’akoma mu na wama wo ɔdwoɔ ɛne
asomdwoeɛ. “Deɛn na me nyɛ, Onuabarima Branham?” Wo deɛ
bɛyɛ adwammaa. HonhomKronkron no bɛba fam berɛ a wabɛyɛ
adwammaa. Nanso sɛ wo wɔ adwene a ɛnyɛ papa a, ɛnyɛ papa—
ɛnyɛ nsusuiɛ papa, pɛ sɛ wo nya wo ara wo kwan, na ɔpɛ nni hɔ
sɛ wobɛ po a, ɛnneɛ HonhomKronkron no remma da.
139 Afei yɛasi yɛn tiri ase yi, merehwɛ sɛ mo mu bi a mo ama
mo nsa so…Afei, Yesu kaa sɛ, “Deɛ ɔte Me Nsɛm na ɔgye
Deɛ ɔsomaa Me no die no, wɔ daa Nkwa, ɔremma atemmuo
mu da mmom watwa mu afiri owuo mu kɔ Nkwa mu,” Ɔhoteni
Yohane 5:24. Nanso afei sɛ wo pɛ sɛ wo ba afɔrebukyia no so, bu
nkotodwe wɔ ha, momma yɛmmɔ mpaeɛ mom kɔsi sɛ saa bɔkɔɔ,
asomdwoeɛ atenka a na wo wɔ no berɛ bi no, anaa sɛ wo pɛ sɛ
wo nya no, bɛba wo nkyɛn bio. Berɛ yɛasi yɛn tiri ase yi, berɛ a
yɛreto dwom yi, “Asutire bi wɔ hɔ a Mogya ayɛ No ma,” me pɛ sɛ
wo ba, bɛbu nkotodwe na wo bɔ mpaeɛ. Obiara a afei wo pɛ sɛ
wo ba, bɛbu nkotodwe wɔ ha wɔ afɔrebukyia no ho na bɔ mpaeɛ
berɛ tiawa.

Asutire bi wɔ hɔ a Mogya ayɛ No ma,
Wɔtwe firii Emmanuel Ntini mu,
Na adebɔneyɛfoɔ tom kɔ aseɛ…(Nyankopɔn
nhyira wo, awuraa, bra soro ha na bɛbu
nkotodwe)

Ɛsane…
140 Yɛasi yɛn tiri ase yi, sɛdeɛ me wɔ anidasoɔ sɛ yɛayɛ wɔ yɛn
akoma mu yi. Mo nim deɛ ɔbubu guu mfinimfini hɔ anɔpa yi, ɛsɛ
sɛ ɛma w’ani wu wo ho? Ɔbaa tuntum bi, mmɔborɔni, nanpɔso a
ahono, ɛdwono, ɔsane baa fam afɔrebukyia no so.
141 Berɛ bi wɔ ha, ɔbarima akɔkora tuntum bi nyaa nkwagyeɛ,
wɔ nkoatɔ berɛ no mu. Ɔkɔɔe, na sɛdeɛ na wanya nkwagyeɛ
no nti, ɔka kyerɛɛ ne panin sɛ manya faahodie. Ɔkaa sɛ,
“Wanya deɛn?”

Ɔkaa sɛ, “Manya faahodie.” Afei ɔmaa no faahodie.
142 Nkurɔfoɔ foforɔ na wɔreba anɔpa yi abɛnya nkwagyeɛ. (Ɔkaa
sɛ wanya faahodie.) Obiara mmɔ mpaeɛ, na wɔrebɔ mpaeɛ

dendeeden sɛ wɔbɛyɛ a, berɛ a Honhom Kronkron no ne nnipa
no redie na wɔresi gyinaeɛ.

Ɔkaa sɛ, “Mose, wo se wanya faahodie?” Ɔkaa sɛ, “Aane,
owura, panin. Manya faahodie.”
143 Ɔkaa sɛ, “Sɛ wo se wanya faahodie a, ɛnneɛ merebɛma wo
faahodie, nso. Kɔ ka Asɛmpa no.”
144 Berɛ a ɔsiesie ne ho sɛ ɔrebɛwu no, ne nuanom fitaa pii baa
sɛ wɔrebɛhwɛ no, na berɛ a wɔbaaeɛ no, ɔkaa sɛ, wɔn adwene
yɛɛ wɔn sɛ watɔre mmum. Berɛ a ɔnyaneeɛ no, ɔkaa sɛ, “Na me
susu sɛ me kɔ.” (Nyankopɔn nhyira wo, me nuabarima, wo deɛ bu
nkotodwe, wɔ hɔ.) Ɔkaa sɛ, “Me susuui sɛme kɔ dada.”

Ɔkaa sɛ, “Deɛn na wo hunuueɛ, Mose?”
145 Ɔkaa sɛ, “Berɛ a me wuraa pono no mu no, me hunuu No.”
Ɔkaa sɛ, “Na me gyina hɔ, rehwɛ No.” Na ɔkaa sɛ, “Ɔbɔfoɔ bi
baa hɔ na ɔkaa sɛ, ‘Bra ha, Mose. Wo kaa Asɛmpa no mfie pii, wo
wɔ ataadeɛ ɛne ahenkyɛ retwɛne wo.’” Ɔkaa sɛ, “‘Ɛnka ataadeɛ
ɛne ahenkyɛ ho asɛm nkyerɛ me. Me mpɛ ataadeɛ ɛne ahenkyɛ
biara. Me pɛ sɛ me hu No.’” Me dwene sɛ saa ne Kristoni biara
nneyɔeɛ.
146 Berɛ bi wɔ ha, Chicago soro no hoaa, na me wɔ coliseum,
adekora dan a wɔkora tete nnoɔma wɔ mu, mmom, na merehwɛ
ɛhɔ nyinaa. Me hunuu Obibini akɔkora bi, nwi fitaa ketewa bi
wɔ ne tiri ho, a ɔnenam hɔ, a ɔkura ne kyɛ. Me hwɛɛ no. Ɔhwɛɛ
baabi kumaa bi, na ɔhuri baa nakyi, ɛna nisuo firii aseɛ guu
n’afono tuntum no so. Ɔfirii aseɛ bɔɔ mpaeɛ. Me hwɛɛ no berɛ
tiawa. Ɔhwɛɛ baabi bio, firii aseɛ suu bio. Me kɔɔe na me kaa sɛ,
“Owura.”

Ɔkaa sɛ, “Aane, adamfoɔ fitaa?”
Me kaa sɛ, “Me hunu sɛ wo yɛ…Deɛn na ahwanyan wo saa?

Deɛn ho na ahwanyan wo saa?”
147 Ɔkaa sɛ, “Owura, sɛ anka wobɛtumi aka memfe mu a, manya
kyekye wɔ memfe mu.” Ɔkaa sɛ, “Na meyɛ akoa berɛ bi.” Ɔkaa
sɛ, “Wɔ ahwehwɛ dan kumaa yimuha, ataadeɛ bi na ɛgu hɔ no.”

Me kaa sɛ, “Me hunu sɛ ɛyɛ ataadeɛ, nanso deɛn na ɛyɛ
sononko wɔ ho?”
148 Ɔkaa sɛ, “Saa nkekaeɛ no a ɛwɔ hɔ no,” ɔkaa sɛ, “ɛyɛ
Abraham Lincoln mogya.” Ɔkaa sɛ, “Saa mogya no na ɛyii
akoa ahoma no firii me so.” Ɔkaa sɛ, “Afei, ɔbarima fitaa,
ɛrenhwanyan wo, nso?”
149 Me de me nsa too ne kɔn mu, me kaa sɛ, “Nyankopɔn nhyira
wo, onuabarima.Me nimMogya foforɔ bi a ɛhwanyanme.”

Ɔkaa sɛ, “Me nim saaMogya no, nso, owura.”
150 Me kaa sɛ, “Ɔyii akoa ahoma no firii me so.” Berɛ bi mepue
Kwasiada na metu mmirika na meyɛ nnoɔma, na meyi aseresɛm
a ɛho nte. Na, O Nyankopɔn, me yɛɛ no sɛn? Etwa pii daso ara wɔ

makoma mu wɔ deɛ me yɛɛeɛ ho. Nanso mani gye sɛ ɔyii ahoma
no firii me so. Ne nyinaa afiri hɔ seesei, Ɔgyinaam’ananmu.
151 Berɛ bi wɔ ha, merehwɛ ɔbaa bi, na ɔyɛ huhuni ara sɛ anka
me pɛ sɛ me bu no fɔ. Onyankopɔn maa me anisoadehunu. Enti
me bɔɔ mpaeɛ maa no, ɛfiri sɛ me hunuu sɛ me bɔne so sɛ
ne deɛ no. Na me kɔɔ ne hɔ ɛna me tenaa ne nkyɛn ɛna me
maa n’ani wuuiɛ, ka kyerɛɛ no sɛ me yɛ ɔsɔfoɔ. Ne nnamfonom
mmarimaa mmienu…Na wadi bɛyɛ mfirinhyia aduosia-nnum
anaasɛ aduɔson, ne nnamfonom mmarimaa mmienu no buu
nkotodwe wɔ hɔ, ɛna wɔn nyinaa de wɔn akoma maa Kristo. Oh,
me, nsonsonoeɛ bɛn ni!
152 Worenyɛ? Wayɛ bɔne ara sɛ, anɔpa yi, w’akoma ayɛ tuntum
ɛne kusuu ara kɔsi sɛ Honhom Kronkron no rentumi nka no?
Ebia na Aburuburo noAtu kɔ Oniawieɛmu, Ɔkɔ koraa.
153 Onyankopɔn nhyira wo, dɔfoɔ. Abaayewa kumaa bi reforo
ba soro. Nyankopɔn nhyira wo, me dɔ. Wo ka sɛ, “Saa abaayewa
kumaa no nnim.” Oh, aane, ɔnim. Ɔnkenkanee nkrataa pii ɛne
anansesɛm a ɛfa ɔdɔ ho nsɛm te sɛ deɛ mo nyinaa ayɛ. Ɛno ne
asɛm no, ɔnyiniiɛ. Yesu kaa sɛ, “Momma mmɔfra no kwan na
wɔmmra Me nkyɛn.”
154 Obi foforɔ nso pɛ sɛ ɔba, bɛka ho anɔpa yi? Wabue
afɔrebukyia no. Berɛ foforɔ bio, afei berɛ a yɛreto dwom prɛko
bio yi, afei yɛrebɛbɔ mpaeɛ berɛ a saa adebɔneyɛfoɔ a wɔredi
bɔne ho yaw yi rebɔ mpaeɛ.

Ɔkorɔmfoɔ a ɔrewuo no ani gyee sɛ ɔhunu
SaaAsutirewɔ…(Nokorɛ, na biribiara asa, na
asa ama mmɔborɔni no.)

Na ɛhɔ na me, sɛ me bɔne yɛ fin sɛ ɔno mpo
a…

155 Woremma soro ha seesei? Woremma soro ha, wo a wonim deɛ
ɛyɛ? Twerɛ Kronkron no kaa sɛ, “Sɛ wo nim papa, na wanyɛ a,
ɛsene bɔne ma wo.” Woremma? Wo nim sɛ wanyɛ no yie. Fro bra
soro ha na bɛbu nkotodwe wɔ afɔrebukyia no ho, na ka kyerɛ
Nyankopɔn sɛ w’anu wo ho wɔ kwan a wo de No afa so. Ma
Honhom Kronkron no nsane mmra na ɔma wo nya ɔdwoɔ na yɛ
bɔkɔɔ na yɛ komm bio. Worenyɛ? Kae, sɛ wo wu a, na sɛ Ɔgya wo
hɔ kɔ a, obiara nni hɔ a ɔbɛka w’asɛm ama wo. Ɔpɛ sɛ wobɛgyina
maNo anɔpa yi. Onyankopɔn nhyirawo,me nuabarima.
156 Meretwɛne. Ɛno ara ni, dunnum pɛ na wɔwɔ asafo no mu
a wɔwɔ atenka sɛ wabu wɔn fɔ? Wabɔ wo bra wɔ asomdwoeɛ,
ɔdwoɔ, bɔkɔɔyɛ, kommyɛ abrabɔ mu? Afei, yei yɛ Honhom
Kronkron na ɔrekyerɛ. Wɔde wo bɔne akyɛ wo, wo nni atanfoɔ?
W’abrabɔ atra, asene abɔneyɛfoɔ afɔbuo? Wo mmɔ wobra te
sɛ abosonsomfoɔ, wo bɔ wo bra sononko? W’abrabɔ nyinaa
nam kwan sononko so? Honhom Kronkron a ɔyɛ bɔkɔɔ no ɔte
w’akoma ahennwa no so, ɔrema wo abɔ wo bra asomdwoeɛ mu
ɛne kommyɛ ɛne ɔdɔ mu, wɔ nnipa nyinaa mu? W’ayɔnkofoɔ ɛne

obiara nim, ɛne wɔn a wone wɔn bɔ fekuo nyinaa nim, sɛ wo
yɛ bɔkɔɔ, komm, wo dwo, ɔhobraseɛni Kristoni? Onyankopɔn
Aburuburo no ka wo ho? Wo gyedi? Yei bɛyɛ w’akwanya a ɛdi
akyire. Ne nyinaa yɛ.
157 Afei ɛrekɔ ama wo a wo wɔ afɔrebukyia no ho, Onyankopɔn
nhyira wo. Ɛnsɛ sɛ wɔbuwo atɛn seesei. HonhomKronkron no de
atemmuo abrɛ wo. Na wammɔ mmɔden sɛ wobɛkura wo pɛ mu,
anka sɛ, “Oh, mayɛ Kristoni akyɛre yie. Ɛnsɛ sɛ me kɔ.” Mo mu
binom, berɛ a ɛdikan a woreba afɔrebukyia anim nie. “Mɛtumi
atena sɛ debɔneyɛni sɛ me pɛ a, ɛyɛ me pɛ.” Aane, ɛyɛ nokorɛ.
Obiara nni wo so tumi, wo bɛtumi ayɛ deɛ wo pɛ. Nanso wo
poo w’akwanya anɔpa yi. Ɛkaa sɛ, “Deɛn na wɔbɛka, merebɛfa
Kristosom na afei makɔ afɔrebukyia anim, deɛn na wɔbɛka?”
Nanso deɛn na Onyankopɔn reka? Ɔka kyerɛɛ wo sɛ bra, ɛna
wayɛ saa. Afei wagyae wo pɛ mu, wabɛnya Honhom Kronkron
bɔkɔɔ no ama no abɛfa Ne tenabea wɔ w’akoma mu anɔpa yi.
Me nim sɛ Ɔbɛyɛ. Me nim sɛ Ɔbɛyɛ. Ɔhyɛɛ bɔ sɛ Ɔbɛyɛ. Ɛhɔ,
Ɔrentumi nyɛ ho hwee, ɔrentumi nka sɛ ɔremma. Ɔresrɛ, ɔresu,
ɔwui, ɛne biribiara, sɛ ɔbɛnya baabi aba, pɛ sɛ ɔbawo nkyɛn.
158 Nawo dɔn a wo bɛwuwɔmu no, berɛ a owuo bɔfoɔ no te mpa
no anaafoɔ no, sɛ anka ɔbɛhunu biribi huhuuhu no, nawobɛhunu
sɛ berɛ bi wampɛ sɛ wo bɛba, na afei wo kra abɛyɛ tuntum ɛne
kusuu, a berɛ nni hɔ bio, ɛmfa ho sɛ wobɛsu denden. Esau yɛɛ
bɔne wɔ ne bɔne adom ho…n’adom da ho, mmom, na wannya
akwanya bio. Ɔsuu pii, bɔɔ mmɔden pɛɛ sɛ ɔbɛnya baabi atoto no
yie, nansowantumi anyɛ. Onyankopɔn frɛɛ no berɛ a ɛdi akyire.
159 Nanso wo poo wakwanya nyinaa ɛne wo nnamfonom nyinaa,
ɛne w’atenka nyinaa ɛne biribiara, anɔpa yi, sɛ wo de bɛba ha.
Wo poo wakwanya, buu nkotodwe wɔ ha na wo kasa kyerɛɛ
Nyankopɔn. Me de Awurade Asɛm rekasa akyerɛ wo, sɛ Kristo
kaa sɛ, “Deɛ ɔba Me nkyɛn no, Merento no ntwene da.” Afei berɛ
a wo wɔ afɔrebukyia no so yi, sakyera w’adwene, ka kyerɛ No sɛ
wanu wo ho sɛ wo yɛɛ deɛ wo yɛeɛ.
160 Ɛno ne adeɛ a ɛmma nnipa nya Honhom Kronkron no berɛ a
wabɔ asu, wɔnsakyera yie paa. Onyankopɔn rebɔ mmɔden sɛ ɔde
Honhom Kronkron no bɛma wɔn. Ɔpɛ wo sɛ wo bɛdwo na wayɛ
bɔkɔɔ ɛne komm. Ɛno nti na wo de saa pɛsɛmenkomenya korɔ no
ara ɛsɔre wɔ w’akoma mu. Oh, wo bɛtumi asɔre, ateateam, aka
kasa foforɔ, anaasɛ biribi, ɛno mma wo nya Honhom Kronkron
no. Ɛsɛ sɛ wo sɔre firi hɔ sɛ nipa sononko. Ɛsɛ sɛ wo sɔre firi
hɔ, bɔkɔɔ, kommyɛ ɛne ɔdwoɔ mu, ahobraseɛ mu, na Nyankopɔn
Honhom abɛtena wo mu. Afe sɛsɛɛ, bu nkɔnpɔ na hwɛ baabi a
w’abɛduru, hwɛ sɛ wo rekɔ w’anim aberɛ nyinaa. Ɛyɛ Honhom
Kronkron no. HonhomKronkron no yɛ ɔdɔ, anigyeɛ, asomdwoeɛ,
abodwokyɛre, ɔdwoɔ, ntoboaseɛ, abotare, gyedie. Afei, sakyera
w’adwene na kakyerɛ Nyankopɔn sɛ wo pɛ saa seesei ara.
Ɔyɛ…Ɔbɛyɛ.

161 Abaayewa kumaa, wo a wo wɔhɔ no, ɔdɔfoɔ, yɛ adekorɔ no
bi. Ɔnhyirawo.Womaame gyinawo ho de ne nsa atowo so.
162 Onuabaa tuntum dɔfoɔ a wo wɔ ha yi, a w’abɔ wo mu ase
wɔ afɔrebukyia no ho yi. Na asɛ wo bɛtumi adi aburoo paanoo
ɛne nkyɛkyeraa, ebia na wo te ntwonoo bi mu, deɛ me nim,
onuabaa. Onyankopɔn nhyira w’akoma, wɔasiesie ahemfie ama
wo wɔ Animuoyammu anɔpa yi. Ɛyɛ.
163 Hwɛ afɔrebukyia no ase na hwɛ awuraa bi, ɔrenya
dwono, ababaawa a wasi ne tiri ase, ɔbaa kama-nwii-fitaa. O
Nyankopɔn! Hwɛ nnipa a wabu nkotodwe, ahodoɔ pii wɔ ha.
Sakyera w’adwene, kakyerɛ No sɛ w’anu wo ho. Kakyerɛ No
sɛ worenyɛ bio. N’Adom nti, wobɛma ntawantawa nyinaa aba
awieɛ, ɛfiri ɛnnɛ rekɔ. Wo pɛ sɛ wo yɛ bɔkɔɔ ɛne komm. Wo pɛ sɛ
wo brɛwo ho ase na baabi a Ɔbɛdi wo kan no ɛnawo bɛkɔ.
164 Sɛ nkurɔfoɔ ka biribi a, ɛmfa ho sɛ ɛsɛ nokorɛ, wobɛgyae
wo pɛ mu sɛ wobɛka wo yɔnko ho asɛm. Wobɛkasa, wobɛkasa
afa Yesu ho. Wobɛyɛ biribi a ɛyɛ papa. Worenpue sɛ owudini.
Worenpue nkɔto nhyɛ deɛ ɔdibem so. Mmom wo hunu saa
Akristofoɔ paa akokoɔduru a wɔyi no adie, na wo pɛ sɛ wo yɛ
sɛ wɔn. Worenka nkyerɛ obiara sɛ wo yɛ Kristoni, sɛ wo yɛ
bi a, wɔhunu ɛna wɔnim berɛ a worekasa. Wɔasɔ wano emu
ɛne akyire.
165 Afei, sɛdeɛ wabrɛ wakoma aseɛ no, sakyera w’adwene seesei
ara. Ka kyerɛ Nyankopɔn, wo “wanu wo ho,” wo “renyɛ bio,”
wani “awu” wo ho, wɔ nea wayɛ no ho. Na afei merebɛbɔ mpaeɛ
ama wo. Na me gyedi, ɛhɔ ara, asomdwoeɛ bɛtena w’akoma
so, asomdwoeɛ te sɛ asutene bɛtene aba wo kra so. Worentumi
nteateam, worentumi nka kasa foforɔ, worentumi nhuri nkɔ soro
ɛne fam; nanso wobɛfiri afɔrebukyia no anim akɔ a Biribi wɔ wo
mu, Biribi wɔ wo mu a ɛbɛto sekyɛ wɔ nkunimdie asennua dada
no mu berɛ a wo te ase nyinaa. Afei bɔ mpaeɛ, sɛdeɛ mereyɛ no.
Paemuka.
166 Yɛn Soro Agya. Abɔdeɛ a yɛn mfata, hyeehyeɛ yi, mfifire dan
anɔpa yi, mfifire adaka; nanso, Nyankopɔn, mfifire tee Wo maa
yɛn. Honhom Kronkron no sianeeɛ, maa nnipa nyaa ahotɔsoɔ sɛ
wɔnyɛ papa. Nawɔreyɛ bɔne.Wɔn honhom yɛ ahomasoɔ.Wabɛyɛ
atirimuɔdenfoɔ, huahua nsɛm, nim-adeɛ-nyinaa, wɔnni ɔpɛ sɛ
ɔbɛsakyera wɔadwene, wɔnni ɔpɛ sɛ ɔde wɔn a wɔayɛ biribi atia
wɔn no mfomsoɔ bɛkyɛ wɔn. Wɔnni ɔpɛ no, nanso ɛnnɛ Honhom
Kronkron no faa Nyankopɔn Asɛm, de No too wɔn akoma bɔkɔɔ
no mu, ɛna ɔkaa sɛ, “Afei wo pɛ sɛ wosane ba wakyi baabi a na
wo wɔ berɛ a ɛdikan a wo baa afɔrebukyia no anim, sane wakyi
ba baabi a obiara, wo bɛdɔ obiara, na wo de ɔdɔ a ɛnwuo bɛdɔ
Me? Ɛnneɛ sɔre na bra afɔrebukyia no ho.”Wɔyɛeɛ, Awurade.
167 Afei, me bɔ mpaeɛ seesei sɛ Wo bɛte wɔn adwene ho,
Awurade, wo bɛte wɔn akoma ho, ma wɔn nyɛ bɔkɔɔ ɛne
asomdwoeɛ. Mawɔn nsɔre nfiri afɔrebukyia yi ho seesei ara, berɛ

a wɔasakyera wɔn adwene, wɔde wɔn bra rema Wo, wɔasane akɔ
wɔn fie. Ɛmfa ho ne deɛ ɛbɛsi biara, sɛ okunu bofu, anaasɛ ɔyere
bofu, anaasɛ ɔyɔnkoɔ bofu, anaasɛ obi a wo ne no reyɛ adwuma
anaasɛwo ne no bɔ fekuo a, “Mɛyɛ bɔkɔɔ te sɛ aburuburo.”
168 Ne nyinaa akyi, Wo na awerɛtɔ yɛ Wo dea, “Mɛtuaka,
Awurade na ɔseɛ.” Sɛnea yɛahunu sɛ ɛte saa, Awurade. Gyina
hɔ dinn, yɛ bɔkɔɔ, hwɛ sɛ Nyankopɔn afa…waba N’adwammaa
no ho. Nokorɛ, nokorɛni. Odwanhwɛfoɔ pa Yi de Ne Nkwa too
hɔ maa wɔn, Ɔbaa Ne nnwan nkyɛn pɛɛ. Na Ɔbɛkyerɛ wɔn
kwan. Nnome nka saa deɛ ɔbɛtwintwane wɔn anim! Nnome
nka deɛ ɔbɛka asɛm baako atia wɔn! Ɔkaa sɛ, “Ɛbɛyɛ sɛ wɔde
ayuyammoɔ bɛsɛne ne kɔn mu, na wɔde no akɔto po ase. Wɔn
Abɔfoɔ hwɛ M’Agya a ɔwɔ Soro no anim.” Wahu? O Nyankopɔn,
yɛ pɛ…“Sɛneɛ wo yɛmawɔn no, wo yɛmaMe.”
169 Enti, Onyankopɔn, me pɛ sɛ me yɛ bɔkɔɔ. Me de me ho to
afɔrebukyia no so, nso, anɔpa yi; ɛnyɛ anɔpa yi, mmom anɔpa
biara ɛne da biara. Me pɛ sɛ me yɛ komm ɛne bɔkɔɔ, te sɛ Yesu.
Ɛnyɛ hɔ, Agya. Boa yɛn na yɛnyɛ saa seesei, ma ɔdɔ asorɔkye a
ɛboro yɛn nteaseɛ so ɛmmɔmfa yɛn kra so.

Asomdwoeɛ! Asomdwoeɛ! Asomdwoeɛ
nwanwasoɔ,

Resiane firi Agya no hɔ wɔ soro; (Wonte Ne nka
seesei wɔ w’akoma mu?)

…wɔ me honhom so daa, (Halleluya
Halleluya!)…

Asomdwoeɛ! Asomdwoeɛ! Nwanwasoɔ…
170 Onuabaa Gertie kaa sɛ kakyerɛ asafo no nyinaa sɛ wɔabu
ɔno nso, fɔ, nanso ɔde sankuo no ayɛ n’afɔrebukyia. Esiane sɛ
afɔrebukyia no, sankuo no yɛ n’afɔrebukyia, kaa sɛ, “Ka kyerɛ
asafo no nawɔmmɔmpaeɛmmame,” sɛdeɛ ɔte hɔ na nisuo resane
gu n’ahwehwɛniwa so. Asɛnkapono yi yɛ m’afɔrebukyia. Me nso,
masakyerama dwene,me TwerɛKronkron afɔ. ONyankopɔn!

Asomdwoeɛ, asomdwoeɛ a ɛfiri Onyankopɔn!
Resiane fam firi Agya no hɔ soro; (Oh,
halleluya!)

…wɔ me honhom so daa…
171 Onyankopɔn, sɛ mayɛ bɔne atia obi a, atia Wo a, yi firi hɔ,
Awurade. Yi bɔne no firi m’asafo kumaa yimu, anɔpa yi.
172 Dodoɔ sɛn na wɔtumi nya atenka sɛ Nyankopɔn de akyɛ
mo, na Asomdwoeɛ Aburuburo no abɛtena mo akoma mu bio?
Ɔsane tu baa nakyi seesei ara, ɔbɛfaa Ne tenabea. Honhom
Kronkron no sane baa nakyi ɛna ɔkaa sɛ, “Me Ba, na mapɛ sɛ
mɛdɔ wo aberɛ nyinaa. Woremma Me nyɛ. Merentumi ne wo
pɛsɛmenkomenya dada no ntena. Nanso seesei a w’agyae mu yi,
m’asane aba w’akoma mu anɔpa yi.” Dodoɔ sɛn na wɔwɔ atenka
saa kwan no so? Momma mo nsa so. Momma mo nsa so, ɛyɛ
nokorɛ, afɔrebukyia no ho nyinaa. Oh, saa yɛ. Dodoɔ sɛn na ɛwɔ

nnipa no mu a wɔwɔ atenka saa kwan no so? Momma mo nsa so.
Oh! [Onuabarima Branham ka kyerɛ sankubɔni no sɛ, “Sɛ mɛyɛ
sɛ Yesu.”—Ɔs.]
173 Yɛn Soro Agya, yɛdaW’ase de ma berɛ a yɛde yɛn ho ahyɛ wo
nsa, bɔkɔɔ yi, te sɛ aprɛ kura wo nsam, worepɛkyɛ no, woreposa
no, kɔsi sɛ ɛbɛyɛ bɛtɛɛ, bɛtɛɛ sɛdeɛ abɔfra kumaa bɛtumi atenase
na wadie. Saa kwan no so na yɛpɛ y’akoma, Awurade. Fa Wo nsa
a dadoa-twa wɔ mu no, posa no, na ka sɛ, “Me ba, wo nhunu sɛ
wapiraMe? NaworepiraMe berɛ a wo bo fuuɛ wɔ pono nsa no ho
saa no. Na wo repira Me, oh, M’akoma tuu mogya maa wo, ɔba,
berɛ a mehunuu wo sɛ woreyɛ nnoɔma yei-ne-yei. Nanso seesei
a manya w’akoma wɔ Me nsa mu yi, me pɛ sɛ me ma no dwo. Me
pɛ sɛ me yɛ no sɛdeɛ mɛtumi de ayɛ adwuma na matena mu. Me
pɛ sɛ me tu kɔ anɔpa yi, me pɛ sɛ me tu na metena hɔ, mede wo
yɛ Me tenabea.” Yɛ ma yɛn, Onyankopɔn. Yɛ dɔ Wo. Yɛ ma yɛn,
mmaW’animuoyam. Yɛbisa wɔ Yesu Dinmu.

Sɛ mɛyɛ sɛ Yesu, sɛ…(Wonnɔ sɛ wobɛsɔre te
sei? Oh, me kra redware,)

Asase some…(Sɛwo huNo sɛ ɔresiane ba fam
wɔ—asɔrefoɔ no so te sei, wakoma mu atenka
yɛ bɔkɔɔ? Makoma rebɔ ntɛmntɛm.)

…akwantuo a ɛfiri asase so kɔ Animuoyam
mu

Deɛ merebisa ara ne sɛ mɛyɛ sɛ Ɔno.

Wo bɛmawo nsa so berɛ a yɛreto dwom no?

Sɛ mɛyɛ sɛ Yesu, sɛ…
(Joe, wo pɛ sɛ wo ba soro ha na wo bɔ mpaeɛ
anɔpa yi, onuabarima? Nyankopɔn nhyira
wo. Hwehwɛ baabi wɔ ha wɔ afɔrebukyia no
ho, Onuabarima Joe. Nyankopɔn nhyira wo.)

…akwantuo a ɛfiri asase so kɔ Animuoyam
mu

Deɛ merebisa ara ne sɛ mɛyɛ sɛ Ɔno.
174 Me nim sɛ aha ayɛ hye, madamfoɔ. Me nim sɛ ɛte saa. Nanso
me—me wɔ anidasoɔ sɛ wo nya atenka te sɛ me. Oh, me nya
atenka te sɛ deɛmɛtumi atu akɔ. Sɛnea Ɔyɛ ɔdɔ! Deɛn namɛtumi
ayɛ? Ɛhe na anka mɛkɔ? O Nyankopɔn! Ɛhe na merekɔ? Ɛhe na
mani kyerɛ?Deɛn na ɛrebɛ—ɛrebɛyɛ? Ɛhe namɛwɔmfie ɔha akyi?
Sɛ ankamanyaNo ɛ? Ɛhe, ɛhe na dwanekɔbea foforɔ bi wɔ?

Ɛfiri Betlehem mmoa adididaka mu Ɔhɔhoɔ bi
firi baae,

Wɔ asase so me pɛ sɛ me yɛ sɛ Ɔno;
Abrabɔ akwantuo nyinaa mu ɛfiri asase so kɔ
Animuoyam mu

Deɛ merebisa ara ne sɛ mɛyɛ sɛ Ɔno.

Yɛn nyinaa mmom afei.

Sɛ mɛyɛ sɛ Yesu…(Ayeyie nka Onyankopɔn!
Aane, Awurade! Aane, Awurade! Ɛnyɛ wiase
no; sɛ Wo!)

…yɛbɛyɛ sɛ Ɔno;
Abrabɔ akwantuo nyinaa mu ɛfiri asase so kɔ
Animuoyam mu

Deɛ merebisa ara…?…
175 Berɛ a mo asi mo tiri ase yi, merebɛbisa mo biribi. Obi wɔ
ha a ɔreyɛ deɛ ɛnsɔ Honhom Kronkron no ani. Wɔafrɛ obi. Me
kasa wɔ Awurade Yesu Din mu. Me tumi nya atenka sɛ wapira
N’akoma. Mo mu hɔ, obi anyɛ setie amma No, ɛsɛ sɛ anka ɔba.
Woremma seesei?

Ɔbra akwantuo mu nyinaa ɛfiri…(Aane,
onuabaa, nanso bebree ka wo ho.)…
Animuoyam

Deɛ merebisa ara ne sɛ mɛyɛ sɛ Ɔno.
Sɛ mɛyɛ sɛ Yesu…(Deɛ merehwehwɛ nyinaa
ne no, ɔdwoɔ ɛne kommyɛ, ahobraseɛ, yɛ sɛ
Ɔno.)

Wɔ asase so me…(Woremma soro ha seesei?
Onyankopɔn pɛ sɛ ɔhu wo sɛ woretu
anammɔn, mo mu dodoɔ wɔ hɔ.)

Ne nyinaa mu…
176 Na me nim sɛ woreba. Nyankopɔn nhyira wo. Nyankopɔn
nhyira wo. Nyankopɔn nhyira wo. Ɛne no. Ɛne no. Me hwɛɛ
atiefoɔ no mu, na sunsum bɔne tuntum bi sɛne hɔ a me nhunuu
bi da. Honhom Kronkron no wɔ ha seesei. Ɛwɔ me so seesei ara.
“Woreho HonhomKronkron no werɛ.”

Sɛ mɛyɛ sɛ Yesu…
177 Deɛn na Ɔyɛeɛ? Ɔkɔɔ baabi a Agya no dii n’anim. Nyankopɔn
nhyira wo, onuabarima. Nyankopɔn nhyira wo, me nuabarima.
Ɛyɛ nokorɛ, tu anammɔn bra soro na bu nkotodwe.

Wɔ asase so me pɛ…
178 Afei ne paemuka-dada berɛ, retenetene nnoɔma, retoto
nnoɔma yie. Bra ha. Medaso ara wɔ atenka sɛ bebree wɔ hɔ.
Nyankopɔn nhyira wo, awuraa. Nyankopɔn nhyira wo, awuraa.
Nyankopɔn nhyirawo.Nyankopɔn nhyirawo.Nyankopɔn nhyira
wo. Ɛyɛ nokorɛ. HonhomKronkron no yɛ nokorɛ aberɛ biara. Bra
ha. Ɛyɛ nokorɛ, tu anammɔn.

…Ɔno
Sɛ mɛyɛ sɛ Yesu, sɛ mɛyɛ sɛ, aane, Yesu,
Wɔ asase so me…(Oh, me, ɛyɛ nokorɛ! Ɛno
ne kwan no, mo nhyɛ mfinimfini hɔ ma, tu
anammɔn na bɔ mpaeɛ.)

Abrabɔ akwantuo mu ɛfiri asase so kɔ
Animuoyam mu, (Sakyera w’adwene, ka

kyerɛ Onyankopɔn sɛ wanu wo ho, deɛ ɛsɛ sɛ
wo yɛ nyinaa ne no.)

…sɛ mɛyɛ sɛ Ɔno.
179 Morenkɔso mma seesei? “Sɛ…” Ɛyɛ nokorɛ, yi wo ho firi
mu, bra soro ha. “Sɛ mɛyɛ sɛ…”
180 Deɛn na wobɛyɛ? Hwan na ɔbɛgyina ama wo, ebia anadwo
yi? Hwan na ɔbɛgyina ama wo berɛ a owuo abɛduru wabakɔn?
Ɛmfa ho ne deɛ wayɛ, Honhom Kronkron no te wo nkyɛn pɛɛ.
Ɛyɛ Ɔno a ɔpɛ sɛ wo ba.

Ɔbra akwantuo nyinaa mu ɛfiri asase so kɔ
Animuoyam mu

181 Sakyera w’adwene, ka sɛ, “Onyankopɔn, me pa wo kyɛw.
Me—me mpɛ sɛ mɛyɛ saa. Worengyina mmame sɛ mangyina ama
Wo seesei a. Na me pɛ sɛ wo gyina ma me, na meregyina ama Wo
ɛfiri ɛnnɛ rekɔ.Merebɛtena ase te sɛ deɛ ɛsɛKristoni.Merebɛsesa
m’akwan. Merebɛyɛ bɔkɔɔ ɛne dinn. Merebɛma obiara aka ɔno
ara n’asɛm, biribiara. Merebɛtena ase ɔdwoɔ mu ɛne dinn wɔ
W’anim.” Ɛmfa ho ne mmerɛ tenten a wo de yɛ Kristoni, asafo
wo kɔ, ɛno ne no nni hwee yɛ. Kɔ so bra. Nyankopɔn nhyira wo.
Kɔ so tu anammɔn, abɔfra.
182 Onyankopɔn rekasa kyerɛ wo seesei. Sɛ wo gyeme di sɛme yɛ
N’akoa, Honhom Kronkron no kasa kyerɛɛ me anɔpa yi, kaa sɛ,
“Yɛ saa ɔfrɛ no, bebree wɔ hɔ.” Da no nie, berɛ no nie. Aka bɛyɛ
nnum anaasɛ nsia bebree wɔ akyire hɔ, ɛsɛ sɛ wɔba seesei. Kae,
onuabarima, onuabaa, merehwɛ wo pɛɛ, Me hunu saa sunsum
tuntum sɛ ɛsɛne wo so. Yɛ ntɛm bra.
183 Sɛ mɛyɛ sɛ Yesu! Wo mpɛ sɛ wo bɛyɛ sɛ Ɔno, bɔkɔɔ, komm,
ɔdwoɔ mu, ahobraseɛ mu? Nyankopɔn nhyira wo, abranteɛ.
Nyankopɔn nhyira wo, agya a ɔkura abɔfra. Nyankopɔn nhyira
wo, onuabaa. Nyankopɔn nhyira wo, adamfoɔ debɔneyɛni. Ɛyɛ
nokorɛ. Bra soro ha, onuabaa, firi mu firi bra, hwehwɛ baabi ma
wo ho. Nyankopɔn nhyira wo.
184 Onuabaa dɔfoɔ, wo wɔ bebree a ɛsɛ sɛ wo da ho ase.
Wɔakyekyere wo da mpa so, a worewu, wo na worenante wɔ aha
no, afɔrebukyia no ho. Nyankopɔn nhyiraw’akoma bɛtɛɛ no.
185 Honhom Kronkron no rekasa bio seesei. Adwensakyera, su
kyerɛ Nyankopɔn, bɔ wo ara wo mpaeɛ. Wo na w’ayɛ bɔne no,
afei wo na ɛsɛ sɛ wo bɔ mpaeɛ no. Kakyerɛ Nyankopɔn sɛ w’anu
wo ho wɔ deɛ w’ayɛ no ho. Ɛnhwɛ deɛ ɔwɔ wo nkyɛn. Ka sɛ,
“Onyankopɔn, fakyɛ me, manhyɛda sɛ mɛyɛ saa. Me pɛ sɛ me yɛ
bɔkɔɔ. Me—me bo renfu bio ɛna merenko bio.
186 ONyankopɔn, oh, sɛneame dɔ no! Ɔsoro Agya, obiara a ɔredi
bɔne ho yaw wɔ afɔrebukyia yi ho seesei, a wabu nkotodwe,
rebɔ mpaeɛ! O Nyankopɔn, ma maamenom, agyanom, mmɔfra,
agyanom, maamenom, adeɛbiara aka, ayɔnkofoɔ, asafo mma,
asomfoɔ, agyapadeɛso ahwɛfoɔ, O Nyankopɔn, wɔ saa tete-

kwanso aho-siesie berɛ yi, yɛte dan hyeehye yi mu anɔpa yi,
Honhom Kronkron no resianeba, ɔreka asomdwoeɛ nsɛm. O
Nyankopɔn, me pɛ sɛ me gyina saa da no na me te sɛ Wo reka, wɔ
ɔdwoɔ so, “Aane, wo baae bɛgyina maa Me, afei Mɛgyina ama
wo.” Me pɛ sɛ Wo de saa asodwoeɛ no hyɛ akoma biara a ɛwɔ ha
mu ɛnnɛ, Onyankopɔn. Kommyɛ mu ɛne ɔdwoɔ so, me pɛ sɛ Wo
yɛ. Me pɛ sɛ Wo kɔ wɔn ntam na wo de atenka a ɛrenfiri wɔn so
da ma wɔn, ɛfiri ɛnnɛ yi rekɔ. Ma afie mu nyɛ foforɔ. Nnipa nyɛ
nnipa foforɔ. Biribiara nyɛ foforɔ ɛnnɛ, ɛfiri sɛ saa nnipa yi abrɛ
wɔn ho ase. Wo kaa sɛ, “Sɛ nnipa a wɔbɔ Me Din wɔ wɔn soɔ no
bɛbrɛ wɔn ho ase, na wɔabɔ mpaeɛ a, ɛnneɛ Mɛtie afiri Soro.” Na
me nim sɛWo bɛyɛ, Onyankopɔn, anɔpa yi.

187 Na me srɛ fakyɛ de ma wɔn a wɔkaa wɔn akonwa so, a
ɛsɛ sɛ anka wɔba. Onyankopɔn, kasa kyerɛ wɔn, na mma wɔn
nnya asomdwoeɛ asase so bio kɔsi sɛ wɔbɛyɛ wɔn adwene saa,
Awurade, na wɔne Wo abɛtoto nnoɔma yie. Yɛ ma yɛn, Awurade.
Hyira obiara seesei. Ma W’ayɛmyie ɛne W’ahummɔborɔ ntena
ɔkra biara a ɔredi yaw wɔ bɔne ho na ɔbuu nkotodwe asafo yi
mu anɔpa yi.

188 Agya Nyankopɔn, megyina Wofrɛ so ɛna ayɛ yei. Mafrɛ saa
nnipa yi; wɔasɔre agyina. Wo kaa sɛ, “Deɛ ɔbɛdi Me ho adanseɛ
wɔ nnipa anim no, Mɛdi ne ho adanseɛ wɔ M’Agya ɛne Abɔfoɔ
kronkron no anim.” Wɔn mu dodoɔ no ayɛ Akristofoɔ mfie pii,
nanso wɔasɔre agyina anɔpa yi redi adanseɛ wɔ wɔn bɔne ho sɛ
wannyɛ no yie.Wɔbɛyɛɛ nea wo dɔ a ɛnyɛ yie. HonhomKronkron
no afiri wɔn nkyɛn. Na mmerɛ pii na na wɔntumi nya saa ɔdwoɔ,
dɛɛdɛ, bɔkɔɔ atenka no a ɛsɛ sɛ wɔnya no. Wɔn mu dodoɔ no
yɛ adebɔneyɛfoɔ a w’aba berɛ a ɛdikan. Nanso, Agya, wɔpɛ saa
atenka nwanwasoɔ no, asomdwoeɛ no a ɛtra nteaseɛ nyinaa so
no. Famawɔn saa da yi, Awurade Nyankopɔn, namawɔn nyinaa
nyɛ adɔfoɔ na Wo Honhom nhyɛ wɔn ma, berɛ a wɔrefiri ha ɛnnɛ
yi, akɔ wɔn afie ahodoɔ mu, akɔtena abrabɔ foforɔ mu na wɔayɛ
nnipa foforɔ. Yɛbisa yei wɔ Kristo Din mu.

189 “Ɛkwan Wɔ Asutire No ho.” Ne nyinaa yɛ, mo a mo wɔ
afɔrebukyia no ho, mo nsɔre, mo nhwɛ Awurade Nyankopɔn,
dane wo ho na kyea obiara a ɔbɛne woɔ. Oh, yɛrebɛto dwom,
obiara seesei, berɛ a yɛgyina hɔ kakra ansana ayaresa som no
aba no.

Ɛkwan, ɛkwan, aane, ɛkwan wɔ hɔ,
Ɛkwan wɔ Asutire no ho ma wo;
Ɛkwan, ɛkwan aane, ɛkwan wɔ hɔ,
Ɛkwan wɔ Asutire no ho ma wo. (Obiara!)

…ɛkwan, aane, ɛkwan wɔ hɔ,
Ɛkwan wɔ Asutire no ho ma wo;
Ɛkwan, ɛkwan, aane, ɛkwan wɔ hɔ,
Ɛkwan wɔ Asutire no ho ma wo.



ASAFO NO ƐNE NE TEBEA 35

Ɛkwan, ɛkwan, aane, ɛkwan wɔ hɔ!
[Ahoma no so yɛ hunu—Ɔs.]

190 Gyedie!Wo nim da no, onuabarima, berɛ awo—wo yere frɛeɛ,
sɛ yɛmmɔ mpaeɛ mma wo? Me kɔɔ dan no mu pɛɛ, na Honhom
Kronkron no ka kyerɛɛ me sɛ, “Nsuro.” Amen. Ɔnyɛ Ade kann?
Ɔnwanwa! Ɛyɛ, ayeyie nka Awurade no! Manya atenka sɛ me
nteam nkonimdie mu! Ne nyinaa yɛ.

Na Ne Mogya hohoro fitaa paa…(Wo wɔ
biribi ka?)

Yesu gye nkwa!…?…
191 Ne nyinaa yɛ, Onuabarima Neville afei. Na Onuabarima
Slaughter wɔ asɛm bi ka.

[Onuabarima Slaughter kasa. Ahoma no so yɛ hunu—Ɔs.]
[Onuabarima Neville ka sɛ, “Me! Da Awurade ase! Amen!

Ayeyie nka Onyankopɔn! Me gyedi sɛ obiara anya biribi anɔpa
yi.”] Animuoyam! Halleluya! [Onuabarima Neville kasa, na afei
ɔka sɛ, “Mo nkae anadwo yi som no, yɛ wɔ nanho-hohorɔ ɛne
awurade adidie som.” Ɔbisa Onuabarima Branham, “Wo nim sɛ
ebia wobɛtumi aba?”] Ebia mɛba ha anadwo yi, nso. Aane, sɛdeɛ
me nim no, mɛwɔ ha gyesɛ wɔfrɛ me kɔ baabi. 

